
ᐅᖃᐅᓯᒃᓴᓂᒃᑕᐅᔪᑦ ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᒪᑯᓄᖓ 

ᖃᐅᔨᑎᑦᑎᒋᐊᕈᑕᐅᓂᕐᒧᑦ:                                       ᐃᓱᒪᓕᐅᕈᑕᐅᖁᔭᐅᕐᓂᕐᒧᑦ: X 

ᐃᓱᒪᓘᑕᐅᔪᖅ: ᑐᒃᓯᕋᐅᑏᑦ ᐃᓱᒪᓕᐅᕈᑕᐅᖁᔨᓂᖅ ᐃᓕᔭᐅᔪᓐᓇᕐᓂᖏᓐᓂᒃ ᒪᓕᒐᖅᑎᒍᑦ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐅᓗᕆᐊᓇᖅᑐᒦᓐᓂᕋᖅᑕᐅᓗᑎᒃ ᐊᑐᕐᓗᑎᑐᒃ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓄᑦ ᒪᓕᒐᕐᓂᒃ.  

 

ᖃᓄᖅ ᐱᕙᓪᓕᐊᓚᐅᕐᒪᖔᑦ ᑕᒪᓐᓇ:   

ᓇᓃᓐᓂᖏᑦ ᑐᒃᑐᐃᑦ: 

 ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᑲᓇᑕᒥ ᑕᐅᕙᖓᑦ ᐱᑕᖃᖅᑎᒋᕗᑦ ᔪᑳᓐᒥᒃ ᑎᑭᓗᒍ ᕿᑭᖅᑖᓗᖕᒧᑦ, ᐊᒻᒪᓗ 

ᑕᐅᕙᖓᑦ ᓂᒋᖅᐸᓯᐅᓂᖓᓂ  ᐋᓪᐴᑕᐅᑉ ᐅᐊᖕᓇᖓᓂᒃ, ᓴᔅᑳᑦᓱᐋᓐᒥᓗ ᐊᒻᒪᓗ ᒫᓂᑑᐸᒥ. 

 ᓄᓇᕗᒻᒥ, ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᓇᓂᔭᐅᕙᒃᑐᑦ ᑕᐅᕙᓂ ᕿᑎᖅᒥᐅᓂ, ᑭᕙᓪᓕᕐᒥ, ᕿᑭᖅᑖᓘᖕᒥᓗ 

ᐊᕕᒃᑐᖅᓯᒪᓂᖏᓐᓂ.  

 11-ᖏᓃᓕᖅᑐᑦ ᐊᔾᔨᒌᖏᑦᑑᑎᑦ ᑲᑎᖓᐅᖅᐸᒃᑐᑦ ᐱᑕᖃᓲᖑᓂᖏᓐᓂ ᑐᒃᑐᖏᑦ ᓄᓇᕗᒻᒥ: 

ᖁᕐᓗᖅᑑᑉ−ᑲᓇᖕᓇᖓᓂ, ᕿᖓᐅᒻᒥ, ᑎᑉᔭᓕᖕᒥ, ᐊᕼᐃᐊᖅᒥ, ᖃᒪᓂ’ᑐᐊᕐᒥ, ᑰᒑᓗᖕᒥ, ᐊᕐᕕᖅᑑᑉ ᓄᕗᐊᓂ, 

ᐅᒃᑯᓯᒃᓴᓕᖕᒥ, ᓴᓪᓕᕐᓂ, ᐊᒃᐸᑑᕐᔪᐊᕐᒥ, ᐊᒻᒪᓗ ᕿᑭᖅᑖᓗᑉ ᕿᑭᖅᑕᖁᑎᖏᓐᓂ ᑐᒃᑐᐃᑦ.  

 

ᖃᐅᔨᒋᐊᕈᑕᐅᖃᑦᑕᖅᓯᒪᓂᖏᑦ ᐅᓗᕆᐊᓇᕈᑕᐅᓂᖏᓪᓗ 

 ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓄᑦ ᑲᓇᑕᒥ (ᓇᐃᓈᖅᓱᒋᑦ 

COSEWIC-ᑯᑦ−ᑳᓱᐃᒃᑯᑦ) ᖃᐅᔨᒋᐊᕋᒥᒃ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᓐᓂᒃ ᑐᑭᓕᐅᓚᐅᖅᑐᑦ 

ᐅᓗᕆᐊᓇᖅᑐᒦᓐᓂᕋᐃᓕᖅᓱᑎᒃ ᑕᒫᓂ ᓄᕕᐱᕆ 2016-ᖑᑎᓪᓗᒍ, ᐱᔾᔪᑕᐅᓂᕐᒧᑦ 

Lisa Pirie-Dominix 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᐊᒥᔅᓲᖏᓗᐊᓕᓚᐅᕐᓂᖏᑦ. ᒪᓕᒃᑕᐅᓪᓗᑎᒃ ᑲᑎᒪᔨᕋᓛᑦ ᖃᓄᐃᓕᖓᓂᕋᖅᑕᖏᑦ ᑕᐃᒃᑯᐊ ᖃᐅᔨᒪᔭᐅᔪᑦ 

7−ᖏᓃᑦᑐᑦ ᑐᒃᑐᖏᑦ ᐃᓚᒋᔭᐅᔪᑦ ᑕᒫᓃᓕᕐᒪᑕ ᓈᓴᐅᑎᑎᒍᑦ 56.8% ᐳᓴᓐᑎᖏᓂ,  ᑕᒫᓂ 

ᐱᖓᓲᓕᖃᖓᔪᓂ ᕿᖑᕚᖅᑖᖅᐸᓪᓕᐊᓯᒪᓕᕐᓂᖏᓐᓂ ᒪᓕᒃᑐᓂᒃ ᐊᑯᓂᐅᓂᓕᖕᒥ ᑐᒃᑐᓂ (ᑕᒫᓂ 2 

ᒥᓕᔭᓐᖏᓃᖃᑦᑕᓚᐅᖅᑐᑦ ᐱᒋᐊᓕᓵᕐᓂᖏᓐᓂ 1990−ᖏᑦ ᐊᕐᕋᒍᐃᑦ ᑕᒪᓃᓕᓚᐅᖅᑐᑦ 800,000−ᖏᓐᓂ 

ᑐᒃᑐᐃᑦ ᐊᕐᕋᒍᒥ 2016−ᒥ.  

 ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᐱᑕᖃᕐᓂᖏᓐᓂ ᑕᐃᔭᐅᔪᓐᓇᖅᓯᓚᐅᕋᓗᐊᕆᓪᓗᑎᒃ 

ᓄᖑᓕᒑᓕᕈᓐᓇᕐᓂᕋᖅᑕᐅᔪᓐᓇᓂᕐᒥᒃ ᐱᔾᔪᑕᐅᓗᑎᒃ ᑕᐃᒫᑎᒋᐊᓗᒃ ᐊᒥᓲᔪᓐᓃᖅᓯᒪᓂᖏᑦ 

ᐊᕝᕙᓪᓗᐊᖏᓐᓂᒃ 50% ᐳᓴᓐᑎᖏᓐᓂᒃ (ᐅᖓᑖᓂᓕᖅᑐᑦ, ᓇᓕᖃᒋᔭᐅᓕᖅᑐᓗᓐᓃᑦ 

ᐊᒥᔅᓱᔪᓐᓂᖅᓯᒪᓚᐅᕐᓂᖏᓐᓄᑦ). ᑭᓯᐊᓂ ᒪᓕᒐᖅᑎᒍᑦ ᖃᓄᐃᓕᖓᓂᖏᓐᓂ ᐃᓕᑕᕆᔭᐅᓂᖏᓐᓂ 

ᑕᐃᔭᐅᔪᓐᓇᕐᓂᖏᑦ ᐊᑦᑎᒃᓯᒋᐊᖅᑕᐅᖔᓚᐅᖅᑐᑦ ᐅᓗᕆᐊᓇᖅᑐᒦᓐᓂᕋᖅᑕᐅᓗᑎᒃ ᐱᔾᔪᑕᐅᓗᑎᒃ 

ᐊᐅᓚᑦᑎᔨᐅᖃᑕᐅᕙᒃᑐᑦ ᐱᓕᕆᖃᑎᒌᒍᒪᓕᓚᐅᕐᒪᑕ ᒐᕙᒪᒃᑯᑦ, ᐆᒪᔪᓕᕆᓂᕐᒧᑦ ᑲᑎᒪᔨᒐᓴᐅᕙᒃᑐᓪᓗ, 

ᓄᓇᓖᓪᓗ ᐊᒻᒪᓗ ᐱᔾᔪᑕᐅᓂᕐᒧᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᓄᖑᓕᒑᓪᓚᕆᒃᑐᔮᕆᔭᐅᓚᐅᖏᓂᖏᓐᓄᑦ 

ᑕᐃᔅᓱᒪᓂ. ᐅᓗᕆᐊᓇᖅᑐᒦᓐᓂᕋᖅᑕᐅᒑᖓᒥᒃ ᐆᒪᔪᐃᑦ ᑭᖑᓂᐊᒍᑦ ᐃᓕᑕᕆᔭᐅᒐᔪᒃᐳᑦ 

ᓄᖑᓕᒑᓕᕐᓂᕋᖅᑕᐅᓕᖃᑦᑕᕐᓂᖅ ᑭᓯᐊᓂ ᑕᐃᒃᑯᐊ ᐅᓗᕆᐊᓇᕈᑕᐅᓂᖏᑦ 

ᖃᓄᐃᓕᐅᕈᑕᐅᒋᐊᖅᓯᒪᓕᕐᓂᕈᑎᒃ ᑕᐃᒪᐃᓲᖑᒐᑎᒃ. 

 ᑐᒃᑐᐃᑦ ᐊᒥᓱᓂᖏᓐᓂᒃ ᖃᐅᔨᓴᖅᑕᐅᒃᑲᓐᓂᓚᐅᖅᑐᑦ ᑕᐃᒪᖓᑦ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓂᖏᓐᓄᑦ 

ᐊᒥᔅᓲᖏᓗᐊᓕᖅᑐᑦ ᐆᒪᔪᐃᑦ ᑲᓇᑕᒥ COSEWIC−ᑳᓱᐃᒃᑯᓐᓄᑦ ᑐᑭᓕᐅᖅᑕᐅᕌᓂᒃᓯᒪᓕᕋᒥᒃ ᑕᐃᒫᒃ, 

ᑐᑭᓯᔭᐅᓚᐅᕆᓪᓗᑎᒃ ᓱᓕ ᐊᒥᔅᓲᔪᓐᓃᕆᐊᑲᓐᓂᖅᓯᒪᓂᖏᑦ ᐃᓚᖏᑦ ᑐᒃᑐᐃᑦ, ᐃᓚᒋᔭᐅᓗᑎᒃ ᑐᒃᑐᖏᑦ 

ᖁᕐᓗᖅᑑᑉ−ᑲᓇᖕᓇᖓᓂ, ᕿᖓᐅᒻᒥ, ᑎᑉᔭᓕᖕᒥᓗ ᑐᒃᑐᐃᑦ. 

 ᑐᒃᑐᐃᑦ ᐊᒃᑐᖅᑕᐅᓴᕋᐃᓐᓂᖅᓴᐅᓕᖅᐸᒃᑐᑦ ᐅᓗᕆᐊᓇᕈᑕᐅᕙᒃᑐᓄᑦ ᐊᒥᔅᓲᖏᓂᖅᓴᐅᓕᕌᖓᒥᒃ. 

 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᒋᕗᑦ ᑐᒃᑐᐃᑦ ᐊᑐᖅᐸᓪᓕᐊᖃᑕᐃᓐᓇᕐᓂᖏᓐᓂᒃ ᐱᐅᓯᕆᔭᖏᓐᓂᒃ  

ᐊᒥᓲᓕᖃᑦᑕᖅᓱᑎᒃ, ᐊᒥᔅᓲᔪᓐᓃᖃᑕᖅᓱᑎᒡᓗ. ᓄᑖᑦ ᐅᓗᕆᐊᓇᕈᑕᐅᕙᓕᖅᑐᑦ ᑕᒪᒃᑯᐊ ᓲᕐᓗ ᐊᖏᔫᑎᓂᒃ 

ᓴᓇᔭᐅᖃᑕᓕᖅᑐᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᔪᕐᓇᕐᓂᖅᓴᐅᓕᖅᑐᒃᓴᐅᒋᕗᑦ ᑐᒃᑐᐃᑦ 

ᐊᒥᓲᓂᕆᕙᓚᐅᖅᑕᖏᓐᓄᑦ ᐅᑎᖅᐸᓪᓕᐊᓕᕈᓐᓇᕐᓂᖏᓐᓄᑦ, ᓇᓗᓇᐃᒃᑯᑕᖅᑲᕋᓂᓗ ᑐᒃᑐᐃᑦ ᕿᓚᒥᐅᔪᒥᒃ 

ᐊᒥᓱᕈᖅᐸᓪᓕᐊᑲᓐᓂᕈᓐᓇᕐᒪᖔᑕ ᒫᓐᓇᐅᓕᖅᑐᖅ.  

 

 ᐅᓗᕆᐊᓇᕈᑕᐅᔪᓐᓇᖅᐳᑦ ᒪᑯᐊ ᐃᓚᒋᔭᐅᕙᖕᓂᖏᑦ: 

o ᓯᓚᐅᑉ ᐊᓯᔾᔨᖅᐸᓕᐊᓂᖓᑦ ᓯᓚᖓᓗ ᑕᐃᒪᖓᑦ ᐊᒃᑐᐃᕙᓪᓕᐊᖕᒪᑦ ᓂᕿᒃᓴᕆᔭᐅᖃᑕᕐᓂᖏᓐᓂᒃ 

ᐱᑕᖃᕈᓐᓇᕐᓂᖏᓐᓂ, ᐆᒪᔪᓄᑦ ᐊᓯᖏᓐᓄᑦ ᑐᒃᑐᓯᐅᕐᕕᐅᕙᖕᓂᖏᓐᓄᑦ, ᑯᒪᒃᑕᖃᓕᖃᑕᕐᓂᖏᓐᓄᑦ 

ᐊᒻᒪᓗ ᐋᓐᓂᐊᕈᑕᐅᕙᒃᑐᓂᒃ ᐊᐃᑦᑐᐃᕕᐅᕙᖕᓂᖏᓐᓂᒃ.  

o ᓄᓇᖏᑦ ᓴᓇᕝᕕᐅᔪᒪᓂᖏᓐᓂᒃ ᐊᖏᔫᑎᓂᒃ, ᐱᕙᓪᓕᐊᔾᔪᑎᒃᓴᓂᒃ. 

o ᓱᕋᒃᑎᖅᑕᐅᕙᖕᓂᖏᑦ ᓇᔪᒐᕆᕙᒃᑕᑐᖃᖏᑦ ᓄᓇᐃᑦ ᐅᑭᐅᒃᑯᑦ ᓇᐹᖅᑐᓕᖕᓂ 

ᐃᑯᐊᓪᓚᒃᑐᖃᖅᓯᒪᔪᕕᓂᐅᔭᕋᖓᑦ ᐊᒻᒪᓗ ᐃᓄᖃᐃᓐᓇᖃᑕᓕᕐᓂᖓᓄᑦ. 

o ᐊᒥᓱᕈᖅᐸᓪᓕᐊᓂᖏᑦ ᐃᓄᐃᑦ ᐊᒻᒪᓗ ᓂᕿᒃᓴᖃᕐᓂᖅᓴᐅᔭᕆᐊᖃᕐᓂᖏᓐᓂᒃ.  

 

ᖃᓄᐃᓕᖓᓕᕈᑕᐅᔪᓐᓇᕐᓂᖏᑦ ᒪᓕᒐᖅᑎᒍᑦ ᐃᓕᔭᐅᒍᑎᒃ ᐱᒋᐊᖅᑎᑕᐅᔪᒪᔪᑦ 

 ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᐃᓕᑕᕆᔭᐅᓯᒪᕗᑦ ᐅᓗᕆᐊᓇᖅᑐᒦᓐᓂᖅ ᐊᑐᖅᑕᐅᓗᑎᒃ ᐆᒪᔪᐃᑦ 

ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ, ᑕᐃᒪᐃᓐᓂᖓᓄᑦ ᐊᒥᓱᕈᖅᓰᒋᐊᕐᓂᕐᒧᑦ ᖃᓄᐃᓕᐅᕈᑎᒃᓴᖃᕆᐊᖃᖅᐳᑦ, 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᐃᓚᖃᕐᓗᑎᒃ ᐸᕐᓇᐅᑎᒃᓴᓂᒃ ᐅᓂᒃᑳᖅᑐᓂᒃ ᖃᓄᐃᓕᖓᓂᕐᓗᒃᑎᑦᑎᑕᐃᓕᒪᔾᔪᑎᒃᓴᐅᔪᓂᒃ ᑕᒪᐃᓐᓂᒃ 

ᑐᒃᑐᖏᓂᒃ ᐊᒻᒪᓗ ᐱᑕᖃᕐᓂᖏᓐᓂᒃ ᓯᕗᓂᒃᓴᒧᑦ ᐃᓅᔪᒫᕐᒥᔪᓄᑦ ᐱᑕᖃᖁᓪᓗᒋᑦ ᑐᒃᑐᐃᑦ. 

 ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ ᓴᓇᔭᐅᓯᒪᔭᕆᐊᖃᑦ ᑕᒪᐃᓐᓂᒃ ᐱᓕᕆᖃᑎᒌᒡᓗᑎᒃ 

ᐊᐅᓚᑦᑎᔨᐅᖃᑕᐅᕙᖕᓂᒃᑐᑦ (ᓲᕐᓗ ᐆᒃᑑᑎᒋᓗᒍ, ᐆᒪᔪᓕᕆᔨᕐᔪᐊᒃᑯᑦ, ᓄᓇᓕᑐᖃᐃᑦ ᒐᕙᒪᖏᑦ, 

ᑎᒥᖁᑎᖏᓪᓗ, ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᑕ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᐃᓚᒋᔭᐅᔪᓂ ᑲᓇᑕᐅᑉ 

ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᑦ).  

 ᐊᒥᓱᕈᖅᓯᐊᕆᔭᐅᓂᖏᓐᓂ ᖃᓄᐃᓕᐅᕈᑎᒃᓴᓂᒃ, ᑐᒃᑐᑕᐅᑎᑦᑎᓗᐊᖅᑕᐃᓕᒪᓂᕐᒧᑦ ᖃᓄᐃᓕᐅᕈᑎᒃᓴᐃᑦ 

ᐃᓕᑕᕆᔭᐅᔪᓐᓇᕐᒥᔪᑦ, ᐅᓂᒃᑳᖅᑕᐅᓯᒪᑦᑎᐊᕈᓐᓇᖅᓱᑎᒃ ᓇᓪᓕᐊᖕᓄᑦ ᓇᓃᑦᑐᓄᑦ ᑐᕋᖓᒪᖔᑕ  

ᑐᒃᑐᖃᕐᕕᐅᓂᖏᓐᓄᑦ.  

 ᐱᑕᖃᕆᐊᓖᒻᒪᕆᖕᒥᔪᑦ ᓄᓇᐃᑦ ᓇᔪᒐᕆᕙᒃᑕᑐᖃᖏᑦ ᐆᒪᐃᓐᓇᕆᐊᖃᕐᓂᖏᓐᓄᑦ 

ᐊᒥᓱᕈᖅᓯᐊᕆᔭᐅᓂᖏᓄᓪᓗᓐᓃᑦ (ᓲᕐᓗ ᐆᒃᑑᑎᒋᓗᒍ ᓄᕐᕆᕕᖏᑦ) ᐃᓕᑕᕆᔭᐅᔭᕆᐊᖃᕐᓂᐊᕐᒥᔪᑦ 

ᐃᓚᒋᔭᐅᓂᕐᒧᑦ ᐊᒥᓱᕈᖅᓰᓂᕐᒧᑦ ᖃᓄᐃᓕᐅᕈᑎᒃᓴᓂ. ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓂ 

ᑲᓇᑕᒥ ᐱᓕᕆᖃᑎᖃᕐᓂᐊᖅᑐᑦ ᑕᒪᐃᓐᓂᒃ ᐊᐅᓚᑦᑎᔨᐅᖃᑕᐅᔪᓂᒃ ᐃᓚᒋᔭᐅᔪᓕᒫᓂᒃ ᐃᓕᑕᕆᔭᐅᖁᓪᓗᒋ 

ᐱᑕᖃᕆᐊᖃᒻᒪᕆᖕᓂᐊᖅᑐᑦ ᓄᓇᖏᑦ ᓇᔪᒐᕆᔭᐅᕙᒃᑕᑐᖃᖏᑦ ᑐᒃᑐᐃᑦ ᐅᖃᐅᓯᐅᓗᑎᒃ ᖃᓄᖅ 

ᓴᐳᓐᓂᐊᖅᑕᐅᔪᓐᓇᕐᒪᖔᑕ ᐱᓗᐊᖅᑐᒥᒃ ᑕᒪᒃᑯᓇᖓ ᓱᕋᖅᑎᕆᕙᓪᓕᐊᔪᓐᓇᖅᑐᓂᒃ ᓴᓇᔨᐅᕙᒃᑐᓂᒃ 

ᓄᓇᖏᓐᓂ. 

 ᒪᓕᒐᐃᑦ ᐊᑐᕐᓗᒋᑦ ᐃᓕᔭᐅᒍᑎᒃ, ᑐᖁᑕᐅᔪᓐᓇᐃᓕᑎᑕᐅᓂᐊᖅᑐᑦ ᐋᓂᖅᑕᐅᑦᑕᐃᓕᓗᑎᒡᓗ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᑕᒪᒃᑯᓇᓂ ᑲᓇᑕᓕᒫᒥ ᒥᕐᖑᐃᖅᓯᕐᕕᖕᓂ, ᑲᓇᑕᓕᒫᒥ 

ᐆᒪᔪᖃᕐᕕᓕᐊᕆᔭᐅᓯᒪᔪᓂᒃ ᐊᒻᒪᓗ ᑎᖕᒥᐊᖃᕐᕕᐅᔪᓂ. ᑕᒪᒃᑯᐊ ᒪᓕᒐᖅᑎᒍᑦ ᐊᔪᓕᕈᑕᐅᓂᖏᑦ 

ᐊᑐᖅᑕᐅᓇᔭᖏᑦᑐᑦ ᐃᓄᐃᑦ ᐊᖑᓇᓱᒃᑎᖏᓐᓄᑦ. 

 ᑕᐃᒃᑯᐊ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ  ᐊᔪᓕᖅᑎᑦᑎᔪᑦ ᐊᑐᖅᑕᐅᓇᔭᖏᑦᑐᑦ ᐃᓄᖕᓄᑦ 

ᐊᖑᓇᓱᒍᓐᓇᕐᓂᖏᓐᓄ ᐱᔪᓐᓇᐅᑎᖃᕐᒪᑕ ᐊᑐᕐᓗᑎᒃ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ; ᑕᐃᒃᑯᐊ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᒪᓕᒐᖅᑎᒍᑦ ᐃᓕᔭᐅᒍᑎᒃ  ᐊᑐᕐᓗᑎᒃ ᐆᒪᔪᐃᑦ ᐊᒥᓲᖏᓗᐊᓕᕐᓂᖏᓐᓄᑦ 

ᒪᓕᒐᕐᓂᒃ, ᐊᖑᓇᓱᒡᕕᐅᖃᑕᕈᓐᓇᕐᓂᖏᓐᓂᒃ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑕᐅᓂᖏᑦ ᓱᓕ 

ᐊᐅᓚᑕᐅᔪᓐᓇᕐᓂᐊᖅᑐᑦ ᒪᓕᒃᑕᐅᓗᑎᒃ ᐅᖃᐅᓯᐅᓯᒪᓂᖏᑦ ᐃᓗᓕᖏᓐᓂ 5−ᖓᓃᑦᑐᑦ ᓄᓇᕗᒻᒥ 

ᓄᓇᑖᕈᑎᓂᒃ ᐊᖏᕈᑎᖏᓐᓂ, ᐊᒻᒪᓗ ᒫᓐᓇᐅᔪᖅ ᐊᐅᓚᑦᑎᔨᐅᖃᑕᐅᓂᕐᒧᑦ ᑎᒥᖁᑎᒋᔭᐅᔪᑦ, 

ᐱᐅᓯᕆᔭᐅᖃᑕᕆᐊᖃᖅᑐᓪᓗ ᒪᓕᒃᑕᐅᔭᕆᐊᓖᑦ ᐋᕿᐅᒪᐃᓐᓇᑐᐃᓐᓇᓚᖓᔪᑦ. ᒫᓐᓇᐅᔪᖅ 

ᖃᓄᐃᓕᐅᖅᑎᐅᓂᖏᑦ ᐊᒻᒪᓗ ᑲᒪᔨᐅᓂᖏᑦ ᐊᖑᓇᓱᑏᑦ ᑲᑐᔾᔨᖃᑎᒌᖏᓐᓂ, ᐊᕕᒃᑐᖅᓯᒪᓂᖏᓐᓂᓗ 

ᓄᓇᕗᑦ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᑐᒃᑐᓂᒃ ᐊᐅᓚᑦᑎᔨᐅᖃᑕᐅᓂᖏᑦ ᓄᓇᕗᒻᒥ ᐊᓯᔾᔨᖅᑕᐅᓇᔭᖏᑦᑐᑦ.  

 ᑐᒃᑐᓕᕆᓂᕐᒥᒃ ᖃᐅᔨᒪᔭᐅᓂᖏᑦ ᓴᕿᑎᑕᐅᓇᔭᖅᑐᑦ ᐊᒻᒪᓗ ᓄᓇᓖᑦ ᐊᑐᒐᒃᓴᖃᕐᓂᖅᓴᐅᓕᕐᓗᑎᒃ 

ᐊᑐᐃᓐᓇᐅᔪᓐᓇᖅᑐᓂᒃ ᐃᖕᒥᓄᑦ ᐃᑲᔪᑎᒃᓴᐅᔪᓂᒃ ᑐᒃᑐᓂᒃ ᓴᐳᓐᓂᐊᕈᑕᐅᓂᐊᖅᑐᓂᓐᒃ (ᓲᕐᓗ ᐆᒃᑑᑎᒋᓗᒍ, 

ᓇᐅᑦᑎᖅᑐᐃᑎᑦᑎᕙᖕᓂᕐᒧᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᖅᓱᐃᖃᑕᕐᓂᕐᒧᑦ, ᓇᓕᐊᖕᓄᑦ ᑐᒃᑐᓄᑦ 

ᑐᕌᖓᔪᓂᒃ ᐊᐅᓚᑦᑎᔾᔪᑎᒃᓴᓂᒃᑕᐅᔪᒃᓴᓂᒃ ᐸᕐᓇᐅᑎᒃᓴᓂᒃ) ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᒃᓴᓂᒃᑕᐅᓇᔭᖅᑐᓂᒃ ᓲᕐᓗ ᑕᐃᑲᖔᖅᐸᒃᑐᓂᒃ ᐊᑐᕐᓗᑎᒃ ᓄᓇᓕᑐᖃᕐᓂ ᑮᓇᐅᔭᒃᓴᓂᒍᑎᒃᓴᓂᒃ 

ᐆᒪᔪᓕᕆᓂᕐᒧᑦ ᐊᒥᔅᓱᖏᓗᐊᓕᖅᑐᓂᒃ.  

 

ᑐᑭᓯᓂᐊᕈᑕᐅᓚᐅᕐᓂᖏᑦ: 

ᓯᕗᓂᐊᒍᑦ ᓱᓕ ᑐᑭᓯᓂᐊᕈᑕᐅᒋᐊᓚᐅᖏᓂᖏᓐᓂ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

 ᑕᒫᓂ ᒫᔾᔨ 2017−ᒥ ᐊᕙᑎᓕᕆᔨᕐᔪᐊᒃᑯᑦ ᐅᓂᒃᑳᕆᐊᖅᑐᖅᓯᒪᓚᐅᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᖃᐅᔨᓴᖅᑕᐅᑲᓐᓂᕐᓂᐊᓚᐅᖅᑐᓂᒃ ᑕᐃᒃᑯᓄᖓ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓄᑦ 

ᐆᒪᔪᐃᑦ ᑲᓇᑕᒥ COSEWIC-ᑯᓐᓄᑦ−ᑳᓱᐃᒃᑯᓐᓄᑦ ᐱᔾᔪᑎᖃᖅᑐᓂᒃ ᓇᐹᖅᑐᖃᖏᑦᑐᕐᒥᐅᑕᓂ ᑐᒃᑐᓂᒃ.  

 ᑕᒪᓂ ᓄᕕᐱᕆ 2017-ᒥ ᐊᕙᑎᓕᕆᔨᕐᔪᐊᒃᑯᑦ ᑐᓂᓯᓚᐅᖅᑐᑦ ᓄᓇᒥᐅᑕᓂᒃ ᐆᒪᔪᓕᕆᓂᕐᒥᒃ 

ᐃᓱᒪᓘᑕᐅᔪᓂᒃ ᑎᑎᖃᖁᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑐᓴᕐᕕᐅᔪᒪᓪᓗᑎᒃ ᐃᓱᒪᒋᔭᖏᓐᓂᒃ ᑲᒪᒋᔭᐅᕙᓪᓕᐊᓕᕋᒥᒃ ᑐᑭᓯᓂᐊᕈᑎᒃᓴᐃ ᐸᕐᓇᐅᑕᐅᕙᓪᓕᐊᔪᑦ. 

ᐊᕙᑎᓕᕆᔨᕐᔪᐊᒃᑯᑦ ᑐᓂᓯᓚᐅᖅᑐᑦ ᑐᑭᓯᓂᐊᕈᑎᒃᓴᓕᐊᕆᔭᖏᓐᓂᒃ ᐸᕐᓇᐅᓯᐊᖏᓐᓂᒃ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᑕᒫᓂ ᑎᓯᐱᕆ 2017-ᒥ ᐊᐱᕆᔭᐅᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᖃᓄᐃᓕᖁᔨᓂᖏᓐᓂᒃ 

ᑐᑭᓯᓂᐊᕐᕕᖃᕈᑕᐅᓂᐊᖅᑐᓕᖅᑐᓂᒃ.   

 ᐃᓱᒪᓕᐅᕈᑕᐅᓚᐅᖅᑐᑦ ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᕐᓂᐊᕐᓂᖏᓐᓂᒃ ᑕᒪᐃᓐᓂᒃ ᓄᓇᓕᐅᔪᓂᒃ, 

ᐱᖏᑕᑐᐊᕆᓗᒋᑦ ᐱᖓᓱᑦ ᓄᓇᕗᒻᒥ ᓄᓇᓖᑦ (ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᓴᓂᑭᓗᐊᖅ).  

ᑲᑎᒪᔾᔪᑎᒃᓴᐃᑦ ᐊᒻᒪᓗ ᐅᖃᓕᒫᒐᒃᓴᐃᑦ ᑎᑎᖃᖁᑎᖏᓪᓗ 

 ᐱᔾᔪᑎᖃᓚᐅᖅᑐᑦ ᑐᑭᓯᓂᐊᕈᑎᖃᕐᓂᖏᓐᓂ ᐃᒪᐃᓕᐅᕆᐊᖃᕐᓂᖏᓐᓂᒃ 1) ᑲᑎᒪᔨᕋᓛᑦ 

ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓂ ᑲᓇᑕᒥ−COSEWIC-ᑯᑦ−ᑳᓱᐃᒃᑯᑦ 

ᖃᐅᔨᓴᖅᓯᒪᔭᖏᓐᓂᒃ, ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ -ᒪᓕᒃᑕᐅᓪᓗᑎᒃ ᐃᓕᔭᐅᔪᒪᓂᖏᓐᓂᒃ, 

ᖃᓄᐃᓕᖓᓕᕈᑕᐅᔪᓐᓇᕐᓂᖏᓐᓂᓗ ᐃᓕᔭᐅᒍᑎᒃ, 2) ᑲᑎᖅᓱᐃᕝᕕᐅᓗᑎᒃ ᐅᖃᐅᓯᒃᓴᖃᕐᕕᐅᓂᖏᓐᓂᒃ 

ᐊᒻᒪᓗ ᐃᓕᑕᕆᔭᐅᓯᒪᔪᓂᒃ ᖃᓄᐃᓕᖓᖁᔨᓂᖏᓐᓂᒃ, 3) ᐅᖃᐅᓯᐅᓗᑎᒃ ᐊᐱᖁᑎᒃᓴᐃᑦ 

ᐃᓱᒪᓘᑕᐅᓂᖏᓪᓗ ᓴᕿᑎᑕᐅᔪᑦ.  

 ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᑐᑦ ᑕᒪᐃᓐᓂᒃ ᐃᓚᒋᔭᐅᕙᒃᑐᑦ ᑎᒥᖁᑎᖏᓐᓂᒃ ᓄᓇᕗᒻᒥ, 

ᐃᖃᓇᐃᔭᖅᑎᖏᓐᓂᒡᓗ ᐃᓚᐅᖁᔭᐅᕙᓚᐅᖅᑐᑦ ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᕐᓂᖏᓐᓂᒃ 

ᑲᑎᒪᓂᖏᓐᓂᒃ ᐊᒻᒪᓗ ᐊᔪᕐᓇᖏᒃᑳᖓᑦ ᐃᓚᐅᕙᓚᐅᖅᑐᑦ.  

 ᑐᑭᓯᓂᐊᖅᑏᑦ ᑎᒥᖁᑎᖏᑦ ᐃᒪᐃᓕᖓᒐᔪᒃᐸᓚᐅᖅᑐᑦ ᐃᓚᖃᖅᑎᑕᐅᓪᓗᑎᒃ ᐊᕙᑎᓕᕆᔨᕐᔪᐊᒃᑯᑦ 

ᐆᒪᔪᓕᕆᔨᖓᓂᒃ, ᐊᒻᒪᓗ ᐊᕙᑎᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖓᓂᒃ ᑲᒪᔨᐅᔪᒥᒃ ᖃᐅᑕᒫᖅᓯᐅᑎᓂᒃ 

ᐱᔭᒃᓴᓂᒃ, ᐸᕐᓇᐅᑕᐅᓯᒪᔭᕆᐊᖃᖅᑐᓂᒃ, ᓂᐱᓕᐅᖅᑕᐅᔭᕆᐊᖃᕐᓂᖏᓐᓂᓗ ᑲᑎᒪᔾᔪᑕᐅᔪᑦ, ᑐᓵᔨᖃᖅᓱᑎᒡᓗ 

ᐊᒻᒪᓗ ᐃᓛᓐᓂᒃᑯᑦ ᐃᓚᖃᓲᖑᓪᓗᑎᒃ ᑭᒡᒐᖅᑐᐃᔨᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᓄᓇᕗᑦ ᑐᖓᓐᕕᒃᑯᓐᓂ, 

ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᑦ ᑎᒥᖁᑎᖏᓐᓂᒃ, ᐃᓄᐃᑦ ᐊᕕᒃᑐᖅᓯᒪᓂᖏᓐᓂ ᑲᑐᔾᔨᖃᑎᒌᖏᓐᓂᒃ 

ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ.  

 ᑐᑭᓯᓂᐊᕈᑕᐅᓂᖏᓐᓂ ᑲᑎᒪᓗᑎᒃ, ᐊᕙᑎᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᑦ ᒪᑐᐃᖓᑎᑦᑎᕙᓚᐅᖅᑐᑦ 

ᐅᖃᐅᓯᐅᔪᓐᓇᖅᑐᓂᒃ ᓇᓪᓕᐊᖕᓄᑐᐃᓐᓇᖅ ᑲᑎᒪᔭᖅᑐᖅᓯᒪᔪᓂᒃ ᐊᐱᖁᑎᒃᓴᖃᖅᑐᓂᒃ, 

ᓂᓪᓕᕕᐅᔪᓐᓇᖅᓱᑎᒃ, ᐃᓱᒪᒋᔭᖏᓐᓂᒃ ᐅᖃᕈᓐᓇᕐᓂᖅ ᐊᒻᒪᓗ ᐅᖃᐅᓯᖃᕈᓐᓇᕐᓂᖅ ᐅᖃᐅᓯᕆᔪᒪᔭᖏᓐᓂᒃ 

ᑐᒃᑐᓕᕆᓂᕐᒥᒃ ᓄᓇᖓᑕ ᖃᓂᒋᔭᖏᓐᓂ ᐱᔾᔪᑎᖃᖅᑐᓂᒃ.  

 ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐃᓄᐃᓪᓗ ᑭᓇᒃᑯᑐᐃᓐᓇᐃᑦ ᐊᐱᕆᔭᐅᖃᑕᓚᐅᖅᑐᑦ ᐅᖃᖁᔭᐅᖃᑦᑕᕐᓂᖅ, 

ᐊᓯᖏᓐᓂᒡᓗᓐᓃᑦ ᖃᐅᔨᑎᑦᑎᔪᓐᓇᕐᓂᕐᒥᓂᒃ ᐊᒻᒪᓗ ᐃᓕᑕᕆᔭᐅᓯᒪᔪᓂᒃ ᖃᓄᐃᓕᖓᖁᔨᓂᖏᓐᓂᒃ ᐆᒪᔪᐃᑦ 

ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ -ᐊᑐᖅᑕᐅᓂᖏᓐᓂ ᐃᓕᔭᐅᔪᒪᓂᖏᓐᓂᒃ (ᓲᕐᓗ ᐆᒃᑐᑎᒋᓗᒍ 

ᐃᑲᔪᖅᓯᐃᓂᖏᓐᓂᒃ, ᐃᑲᔪᖅᓱᐃᓐᖏᓂᖏᓐᓂᒃ, ᖃᓄᐃᒃᓴᖏᓐᓂᒡᓗᓐᓃᑦ ᓇᓕᐊᖕᓂᑐᐃᓐᓇᖅ).  

ᓯᕗᓪᓕᕐᒥ ᑲᑎᒻᒪᐅᑕᐅᓂᖏᑦ 1 (ᔭᓄᐊᕆ 2018-ᒥᒃ ᕕᕗᐊᕆ 2019−ᒧᑦ) 

 ᑐᑭᓯᓂᐊᕈᑎᒃᓴᐃᑦ ᑎᑎᖃᐃᑦ ᐊᑐᖅᑕᐅᓂᐊᖅᑐᑦ ᖃᕆᑕᐅᔭᒃᑯᖅᑐᓂᒃ ᑐᔪᖅᑕᐅᓚᐅᖅᑐᑦ ᐊᒻᒪᓗ 

ᑎᑎᖃᕐᓂᐊᕐᕕᒃᑯᑦ ᑕᒪᒃᑯᓄᖓ 22−ᓄᑦ ᓄᓇᕗᒻᒥ ᓄᓇᓕᖕᓄᑦ, ᐊᒻᒪᓗ ᐃᓚᒋᔭᐅᕙᒃᑐᓄᑦ ᐆᒪᔪᓕᕆᓂᕐᒥᒃ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᑲᒪᔨᐅᖃᐅᔪᓄᑦ, ᑕᒫᓂ ᔭᓄᐊᕆ 2018−ᖑᑎᓪᓗᒍ. ᑕᐃᒃᑯᐊ ᓇᒃᓯᐅᔾᔭᐅᕙᓚᐅᖅᑐᑦ ᐃᓚᖃᓚᐅᖅᑐᑦ 

ᑎᑎᖃᓂᒃ, ᓱᓕᔪᓂᒃ ᐅᓂᒃᑲᓕᐅᕈᑎᓂᒃ, ᑕᕐᕆᔭᐅᑎᒃᓴᓂᒃ ᐊᒻᒪᓗ ᐊᐱᖁᑎᒃᓴᖃᖅᑐᓂᒃ ᖃᓗᓈᑎᑐᑦ, 

ᐃᓄᒃᑎᑐᓪᓗ.  

 ᐊᕙᑎᓕᕆᔨᕐᔪᐊᒃᑯᑦ ᓯᕗᓪᓕᕐᒥ ᑐᑭᓯᓂᐊᕐᕕᖃᕐᓂᕐᒧᑦ ᑲᑎᒪᑎᑦᑎᓚᐅᖅᑐᑦ ᕕᕗᐊᕆ 2018−ᖑᑎᓪᓗᒍ 

ᑎᑭᓪᓗᒍ ᑕᒪᐅᖓ ᕕᕗᐊᕆ 2019-ᒧᑦ, ᑕᒫᓂ ᕿᑭᖅᑖᓗᖕᒥ, ᑭᕙᓪᓕᕐᒥ ᐊᒻᒪᓗ ᕿᑎᖅᒥᐅᑦ 

ᐊᕕᒃᑐᖅᓯᒪᓂᖏᓐᓂ.  

 ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᖕᓂ 

ᐊᐅᓚᑦᑎᔨᐅᓂᖏᓐᓂ ᐅᒫᔪᓕᕆᓂᕐᒥᒃ ᓄᓇᒥᓂ ᐊᑐᓂ, ᐊᒻᒪᓗ ᐊᐱᕆᔭᐅᔭᕌᖓᑦᑕ, ᐃᓄᓕᒫᓂᒃᑕᐅᖅ 

ᑲᑎᒪᑎᑦᑎᕙᓚᐅᕐᒥᔪᑦ.   

 ᐱᒻᒪᕆᐅᓂᖏᑦ ᐅᓂᒃᑳᕈᑕᐅᕙᓚᐅᖅᑐᑦ ᒪᑯᓂᖓ ᐃᓚᖃᓚᐅᖅᑐᑦ: 1) ᑐᑭᓯᓂᐊᕈᑕᐅᓯᒪᓚᐅᕐᓂᖏᓐᓂᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ 

ᐊᒥᔅᓱᖏᓗᐊᓕᕐᓂᖏᓐᓂ ᑲᓇᑕᒥ, ᒐᕙᒪᒃᑯᓐᓅᖏᑦᑐᒻ ᑲᒪᒋᔭᐅᓪᓗᑎᒃ, ᐊᑐᖅᑕᐅᓪᓗᑎᒃ ᐱᐅᓂᐹᖑᓂᖏᑦ 

ᖃᐅᔨᒪᔾᔪᑎᒃᓴᐃᑦ ᐊᑐᐃᓐᓇᐅᓂᖏᑦ, 2) ᐃᓱᒪᓕᐅᕈᑕᐅᓯᒪᖏᓐᓂᖏᓐᓂᒃ ᐱᔾᔪᑎᖃᖅᑐᓂᒃ ᓱᓕ, 3) 

ᑐᑭᓯᓂᐊᕐᕕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ ᐊᓯᖏᓪᓗ ᑎᒥᖁᑎᒋᔭᐅᔪᑦ ᓯᕗᓂᐊᒍᑦ ᓱᓕ ᐃᓱᒪᓕᐅᕈᑕᐅᒋᐊᕈᓐᓇᓚᐅᓐᖏᓂᖏᓐᓂ 

(ᐃᓄᐃᑦ ᑐᓴᕐᕕᐅᓯᒪᔭᕆᐊᖃᕐᓂᖏᑦ ᐱᒻᒪᕆᐊᓘᖕᒪᑕ), 4) ᑐᑭᓯᓂᐊᕈᑕᐅᓂᖏᓐᓂᒃ (ᐅᓂᑳᖅᑕᐅᓪᓗᑎᒃ 

ᖃᓄᐃᓕᖓᓕᕐᓂᖏᓐᓄᑦ ᐊᒥᔅᓲᖏᓗᐊᓕᕐᓂᖏᑦ ᐆᒪᔪᐃᑦ ᑲᓇᑕᒥ ᖃᐅᔨᓴᖅᑕᐅᓚᐅᕐᓂᖏᑦ, 

ᐊᑐᖅᑕᐅᓪᓗᑎᒃ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓄᑦ ᒪᓕᒐᖏᑦ−ᐃᓕᔭᐅᖃᑕᕈᓐᓇᕐᓂᖏᓐᓂᒃ 

ᐱᔾᔪᑎᖃᖅᑐᓂᒃ, ᐊᒻᒪᓗ ᖃᓄᐃᓕᖓᓕᕈᑕᐅᔪᓐᓇᕐᓂᖏᓐᓂᒃ ᐃᓕᔭᐅᒍᑎᒃ ᒪᓕᒐᖅᑎᒍᑦ ᑕᐃᒪᐃᓕᖓᔪᒥᒃ, 

ᐅᖃᐅᓯᕆᔭᐅᔪᒃ ᑲᑎᖅᓱᐃᓂᖏᓐᓂᒃ ᐊᒻᒪᓗ ᐃᓕᑕᕆᔭᐅᓯᒪᔪᓂᒃ ᖃᓄᐃᓕᖓᖁᓚᖓᓂᖏᓐᓂᒃ, 

ᐅᖃᐅᓯᐅᖃᕆᓪᓗᑎᒃ ᐊᐱᖁᑕᐅᔪᑦ ᐊᒻᒪᓗ ᐃᓱᒪᓘᑕᐅᔪᑦ), 5) ᑕᐃᒃᑯᐊ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ 

ᓴᖏᓂᖅᓴᐅᓂᖃᖅᐳᑦ ᐊᑐᖅᑕᐅᖔᕆᐊᖃᕐᓂᖅ ᓴᓂᐊᓂᒃ ᑕᐃᒃᑯᓇᖓᑦ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ 

ᒪᓕᒐᖏᓐᓂᒃ, ᑐᒃᑐᖏᑦ ᓇᐹᖅᑐᖃᖏᑦᑐᕐᒥᐅᑦ ᐃᓕᔭᐅᒐᓗᐊᕈᑎᒃ ᐊᑐᕐᓗᑎᒃ ᐆᒪᔪᐃᑦ 

ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᖏᓐᓂᒃ, ᐊᖑᓇᓱᒡᕕᐅᔪᓐᓇᕐᓂᖏᓐᓂᒃ ᐱᔾᔪᑕᐅᓗᑎᒃ ᓱᓕ 

ᒪᓕᒋᐊᖃᕐᓂᐊᖅᑐᑦ ᑕᐃᒃᑯᓂᖓ ᒪᓕᒐᕆᔭᐅᔪᓂᒃ ᐃᓗᓕᖏᓃᑦᑐᓂᒃ 5-ᖓᓂ ᓄᓇᕗᒻᒥ ᓄᓇᑖᕈᑎᑦ 

ᐊᖏᕈᑎᖏᓐᓂ, 6) ᓇᐹᖅᑐᖃᖏᑦᑐᕐᑐᒥᐅᑦ ᑐᒃᑐᐃᑦ ᐃᓕᔭᐅᒍᑎᒃ, ᐊᒥᓱᕈᖅᓯᐊᕆᔭᐅᓂᖏᓐᓄᑦ 

ᖃᓄᐃᓕᐅᕈᑎᒃᓴᐃᑦ ᓴᓇᔭᐅᓯᒪᔭᕆᐊᖃᕐᓂᐊᖅᑐᑦ ᐊᒻᒪᓗ ᐱᑕᖃᕆᐊᖃᒻᒪᕆᖕᓂᐊᕐᒪᑕ 

ᓇᔪᒐᕆᔭᐅᔭᕆᐊᖃᕐᓂᖏᑦ ᓄᓇᐃᑦ ᓇᓗᓇᐃᔭᖅᑕᐅᓗᑎᒃ.  

 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

 
ᐅᑯᐊ ᓄᓇᖑᐊᑦ ᓴᕿᐅᒪᑎᑦᑎᔪᑦ ᓄᓇᕗᒻᒥ ᓄᓇᓕᖕᓂ ᑐᑭᓯᓂᐊᕐᕕᐅᓚᐅᖅᑐᓂᒃ ᐊᒻᒪᓗ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᓇᔪᒐᕆᕙᒃᑕᖏᓐᓂ 

 

ᑐᒡᓕᕆᔭᐅᔪᓂ ᑲᑎᒻᒪᐅᑕᐅᓚᐅᕐᓂᖏᑦ 2 (ᒫᔾᔨ 2019-−ᒥᒃ ᒪᐃ 2021−ᒧᑦ) 

 ᑕᒫᓂ ᒪᔾᔨ 2019, ᐊᕙᑎᓕᕆᔨᕐᔪᐊᒃᑯᑦ ᐅᓂᒃᑳᓕᐅᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ. ᑐᑭᓯᐊᓂᕈᑎᒃᓴᐃᑦ ᑎᑎᖃᖁᑎᖏᑦ, ᑲᑎᒪᔾᔪᑕᐅᓚᐅᕐᓂᖏᓗ 

ᑎᑎᕋᖅᑕᐅᓚᐅᖅᑐᑦ ᑲᑎᒪᓂᖏᓐᓂ ᓇᐃᓈᖅᓯᒪᔪᓂᒃ ᐅᓂᒃᑳᓕᐅᕈᑕᐅᓗᑎᒃ ᑕᒪᐃᓐᓂᒃ 

ᐃᓚᒋᔭᐅᓚᐅᕐᓂᖏᓐᓂ. ᐃᒃᐱᒋᔭᐅᖁᓪᓗᒋᑦ ᐃᓱᒪᓘᑕᐅᓚᐅᖅᑐᑦ ᐊᒥᓱᒐᓴᖕᓄᑦ ᓄᓇᓕᖕᓄᑦ, 

ᐅᔾᔨᖅᑐᑦᑎᐊᕈᒪᓂᕐᒧᓪᓗ ᐊᐱᖁᑎᒃᓴᐃᑦ ᐅᖃᐅᓯᐅᖃᑦᑕᕐᓂᖏᑦ, ᐃᓱᒪᓕᐅᓚᐅᖅᑐᑦ ᐊᕙᑎᓕᕆᔨᕐᔪᐊᒃᑯᑦ 

ᓱᓕᒃᑲᓐᓂᖅ ᑐᑭᓯᓂᐊᕐᕕᖃᑦᑎᐊᕆᐊᖃᕐᓂᖏᓐᓂᒃ ᓄᓇᕗᒻᒥᐅᓂᒃ.  



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

 ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᕆᓚᐅᖅᑐᑦ ᑐᖓᕕᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ 

ᐋᕿᒋᐊᖅᑕᐅᓂᖏᓐᓂᒃ ᑐᑭᓯᓂᐊᕐᕕᐅᔭᕆᐊᓖᑦ ᑕᐃᑯᐊᓗ ᕿᒥᕐᕈᐊᖅᑕᐅᔭᕆᐊᓖᑦ ᐅᓂᒃᑳᓕᐊᒃᓴᐃᑦ 

ᑎᑎᖃᖁᑎᖏᑦ. ᓴᕿᑎᑕᐅᔪᑦ ᑕᒪᒃᑯᓂᖓ ᐅᓂᒃᑳᓕᐊᓂᒃ ᐋᕿᒋᐊᖅᑕᐅᖃᑦᑕᓚᐅᖅᑐᑦ ᐃᓚᔭᐅᖃᑕᒻᓱᑎᒃ 

ᐊᓯᒃᑲᓐᓂᖏᓐᓂᒃ ᓱᓕ ᖃᐅᔨᒪᔾᔪᑎᒃᓴᓂᒃᑕᐅᓯᒪᔪᓂᒃ ᐊᒻᒪᓗ ᐃᖃᐅᒪᔭᐅᖁᓪᓗᒋᑦ ᐅᖃᐅᓯᐅᔭᕆᐊᖃᕐᓂᖏᑦ 

ᓱᓕ ᐃᓱᒫᓘᑕᐅᔪᑦ, ᑐᑭᓯᓂᕐᓗᒃᑕᐅᓯᒪᔪᓪᓗ ᑐᑭᓯᓇᖅᓯᑎᑕᐅᑦᑎᐊᒃᑲᓂᖅᓱᑎᒃ ᐱᔾᔪᑎᓖᑦ 

ᐱᒋᐊᖅᑎᑕᐅᔪᒪᔪᓂᒃ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᖅᑎᒍᑦ ᐃᓕᔭᐅᔪᓐᓇᕐᓂᖏᑦ. 

 ᐅᓂᒃᑳᖅᑕᐅᓂᐊᖅᑐᑦ ᒪᑯᓂᖓ ᐃᓚᖃᓕᓚᐅᕐᒥᔪᑦ: 1) ᓇᐃᓈᖅᓯᒪᔪᓂᒃ ᓯᕗᓂᐊᒍᑦ 

ᑐᑭᓯᓂᐊᕈᑕᐅᕙᓚᐅᕐᓂᖏᓐᓂᒃ ᑐᓴᕐᕕᐅᖃᑦᑕᓚᐅᕐᓂᖏᓐᓂᒃ, 2) ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ 

ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓂ ᑲᓇᑕᒥ ᖃᐅᔨᓴᖅᑕᐅᓚᐅᕐᓂᖏᑦ ᑳᓱᐃᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ  

ᐊᑐᖅᑕᐅᓪᓗᑎᒃ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ-ᐃᓕᔭᐅᔪᓐᓇᕐᓂᖏᑦ, 3) 

ᖃᓄᐃᓕᐅᕈᑕᐅᕙᖕᓂᖏᓐᓂ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓄᐃᓪᓗ ᐃᓚᒋᔭᐅᔭᕆᐊᖃᕐᓂᖏᑦ, 3) ᐃᓄᐃᑦ 

ᐊᖑᓇᓱᒍᓐᓇᕐᓂᖏᓐᓄᑦ ᐱᔪᓐᓇᐅᑎᖏᑦ ᐊᒻᒪᓗ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᕐᒥᒃ ᐱᐅᓯᕆᐅᔭᕆᐊᖃᖅᑐᑦ 

ᒪᓕᒃᑕᐅᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ, 4), ᐃᑲᔫᓯᐊᖅᑖᕈᑕᐅᔪᓐᓇᕐᓂᖏᑦ ᐃᓕᔭᐅᓇᔭᕈᑎᒃ 

ᒪᓕᒐᖅᑎᒍᑦ ᐃᓕᑕᕆᔭᐅᓂᖅ, 5) ᓄᓇᓕᖕᓂ ᑐᒃᑐᖏᓐᓂᒃ ᖃᐅᔨᒪᑎᑦᑎᕙᖕᓂᖏᑦ, ᐊᒻᒪᓗ 6) ᐃᓚᔭᐅᓂᖏᑦ 

ᓄᓇᕗᑦ ᒐᕙᒪᒃᑯᖏᓐᓂ ᐆᒪᔪᓕᕆᔨᐅᖃᑕᐅᓕᖅᑐᖅ ᑕᒪᐃᓐᓂᒃ ᑲᑎᒪᓂᖏᓐᓂᒃ ᐅᓂᒃᑳᖃᑕᕐᓂᐊᕐᒪᑕ 

ᐊᓯᒃᑲᓐᓂᖏᓐᓂᒃ ᖃᐅᔨᒪᔭᐅᖁᔭᖏᓐᓂᒃ ᓄᓇᓕᖕᓂ ᑐᒃᑐᓕᕆᓂᕐᒥᒃ.  

 ᐅᖃᖃᑎᒋᓪᓗᒋᑦ ᑐᖓᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ,  ᐃᓱᒪᓕᐅᓕᓚᐅᖅᑐᑦ ᐊᕙᑎᓕᕆᔨᕐᔪᐊᒃᑯᑦ 

ᑐᑭᓯᓂᐊᕐᕕᖃᕆᐊᖃᕐᓂᖏᓐᓂᒃ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂᒃ ᐅᑭᐊᒃᓴᖑᓕᖅᐸᑦ 

2019−ᒥ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ. 

 ᐊᕙᑎᓕᕆᔨᕐᔪᐊᒃᑯᑦ ᑲᑎᒪᖃᑎᖃᓚᐅᖅᑐᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ 

ᑕᐃᑲᓂ 2019−ᒥ ᑐᒃᓯᕋᕐᕕᐅᓚᐅᖏᑦᑐᓪᓗ ᐊᓯᒃᑲᓐᓂᖏᓐᓂᒃ ᑲᑎᒪᖃᑎᒋᔭᐅᔪᒪᓂᖅ ᐊᕕᒃᑐᖅᓯᒪᓂᖏᓐᓂ.  

 ᐊᕙᑎᓕᕆᔨᕐᔪᐊᒃᑯᑦ ᐃᓚᐅᓚᐅᖅᑐᑦ ᑭᕙᓪᓕᕐᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ ᐊᕐᕋᒍᑕᒫᖅ 

ᑲᑎᒪᕐᔪᐊᕐᓂᖏᓐᓂ ᐅᑭᐊᒃᓴᒃᑯᑦ 2019−ᒥ. ᑲᑎᒪᓂᖏᓐᓂ ᐃᓱᒪᓕᐅᓕᓚᐅᖅᑐᑦ 

ᑲᑎᒪᒃᑲᓐᓂᕆᐊᖃᕐᓂᖏᓐᓂᒃ ᐃᓚᒋᓗᒋᑦ ᑕᐃᒃᑯᐊ ᑭᕙᓪᓕᕐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ. 

ᐊᕙᑎᓕᕆᔨᕐᔪᐊᒃᑯᑦ ᑐᒡᓕᕆᔭᖓᓐᓂᒃ ᑲᑎᒪᓕᓚᐅᖅᑐᑦ  ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᑭᕙᓪᓕᕐᒥ ᑕᒫᓂ 

ᕕᕗᐊᕆ 2020−ᖑᑎᓪᓗᒍ.  

 ᐱᔾᔪᑕᐅᓂᕐᒧᑦ ᑲᓇᑕᓕᒫᒥ ᐃᓄᖁᑎᖏᑦ ᓂᕈᐊᕕᒡᔪᐊᕐᓂᖏᓐᓂ, ᐅᑭᐊᒃᓴᒃᑯᑦ 2019−ᒥ, ᐊᕙᑎᓕᕆᔨᕐᔪᐊᒃᑯᑦ 

ᐃᓚᐅᔪᓐᓇᐃᓕᓚᐅᖅᑐᑦ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ 

ᑕᐃᒪᐃᓂᖓᓄᓪᓗ, ᑐᓴᕋᓱᐊᖃᑕᓕᓚᐅᖅᑐᑦ ᐊᑐᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐃᖕᒥᒎᖅᑐᓂᒃ. 

ᐱᔾᔪᑕᐅᓂᖓᓄᑦ ᓄᕙᖕᓇᕐᔪᐊᖅ−19  ᐊᐅᓛᕈᓐᓇᐃᓕᓚᐅᕐᓂᖏᓐᓄᑦ ᖃᖓᑕᓲᒃᑯᑦ, ᐊᕙᑎᓕᕆᔨᕐᔪᐊᒃᑯᑦ  

ᓇᖕᒥᓂᖅ ᑎᑭᓯᒪᓗᑎᒃ ᐃᓄᖕᓂᒃ ᑲᑎᒪᔪᓐᓇᐃᓕᓯᒪᓚᐅᖅᑐᑦ, ᑲᑎᒪᓂᐊᓚᐅᖅᑐᓂᒃ ᑕᒫᓂ ᒪᐃ 2020−ᒥ 

ᐸᕐᓇᐅᑎᒋᓚᐅᖅᑕᖏᓐᓂᒃ, ᑭᓯᐊᓂ ᖃᕆᑕᐅᔭᒃᑯᑦ ᑐᒡᓕᕆᔭᖏᓐᓂᒃ ᑲᑎᒪᔪᓐᓇᖅᓯᓚᐅᖅᑐᑦ, ᑕᒪᐃᓐᓂᒃ 

ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ, ᐊᑕᐅᓯᑐᐊᖅ ᐊᔪᕐᓇᖅᓯᓚᐅᖅᑐᖅ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ  

ᑕᐃᒃᑯᓂᖓᓗ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ, ᑕᒫᓂ ᔭᓄᐊᕆ 2021−ᒥᒃ 

ᑎᑭᓪᓗᒍ ᔫᓐ 2021.  

 ᑐᑭᓯᓂᐊᕈᑕᐅᓂᕐᒧᑦ ᑲᑎᒪᖃᑎᖃᕐᓂᖏᑦ ᐊᓯᖏᓐᓂᒃ ᑲᑐᔾᔨᖃᑎᒌᖕᓂᒃ (ᓲᕐᓗ ᑕᐃᒃᑯᓂᖓ ᑐᖓᕕᒃᑯᓐᓂᒃ, 

ᑭᕙᓪᓕᕐᒥᐅᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ  ᑎᑉᔭᓕᖕᒥ ᖃᒪᓂ’ᑐᐊᕐᒥᓗ ᑐᒃᑐᓕᕆᓂᕐᒥᒃ 

ᑲᑎᒪᔨᖏᓐᓂᒃ) ᑲᔪᓯᑎᑕᐅᓚᐅᕐᒥᔪᑦ ᐊᑯᓐᓂᖏᓐᓂ ᐊᕐᕋᒍᐃᑦ  2018−ᒥ ᐊᒻᒪᓗ 2021−ᒥ. 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᑭᖑᓂᐊᒍᑦ ᑐᑭᓯᓂᐊᕐᕕᐅᓚᐅᕐᓂᖏᓐᓂ 

 ᑕᒪᐃᓐᓂᒃ ᑲᑎᒫᓂᒃᑳᖓᒥᒃ, ᐊᕙᑎᓕᕆᔨᕐᔪᐊᒃᑯᑦ ᐸᕐᓇᐃᕙᓚᐅᖅᑐᑦ ᑎᑎᕋᖃᑦᑕᖅᓱᑎᒃ ᑲᑎᒪᓂᖏᓐᓂᒃ 

ᐅᓂᒃᑳᓕᐊᓂᒃ ᓇᐃᓈᖅᓯᒪᔪᓂᒃ, ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ 

ᐱᕕᒃᓴᖃᖅᑎᑕᐅᖃᑕᐃᓐᓇᓚᐅᖅᑐᑦ ᕿᒥᕐᕈᐊᕈᓐᓇᕐᓂᖅ ᐊᒻᒪᓗ ᓱᓕᔫᓂᖏᓐᓂᒃ ᓇᓗᓇᐃᔭᐃᔪᓐᓇᕐᓂᖅ 

ᓇᐃᓈᖅᑕᐅᓯᒪᔪᓂᒃ ᐅᓂᒃᑳᓕᐊᖏᓐᓂᒃ, ᐱᔭᕇᖅᑕᐅᑦᑎᐊᕈᓐᓇᕐᓂᐊᕐᒪᑕ ᑕᐃᒫᒃ.   

 ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕐᕕᖃᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐊᓯᖏᓂᒡᓗ 

ᑲᑐᔾᔨᖃᑎᒌᖕᓂᒃ ᑐᒃᓯᕋᕐᕕᐅᓗᑎᒃ ᐃᓕᑕᕆᔭᐅᒪᔪᓂᒃ ᖃᓄᐃᓕᖓᖁᔨᓂᖏᓐᓂᒃ, ᑐᓴᕐᕕᐅᔪᒪᓪᓗᑎᒃ 

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ ᐅᕝᕙᓗᓐᓃᑦ ᑐᓂᔭᐅᖃᑦᑕᖅᓱᑎᒃ ᐊᐱᖁᑎᒃᓴᓂᒃ ᑭᐅᔪᓐᓇᖅᑕᖏᓐᓂᒃ. 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ               ᐊᒃᑑᐱᕆ  2021 

  
                                                    

 

 

ᐊᕕᒃᑐᖅᓯᒪᓂᖅ ᓄᓇᓕᒃ ᑲᑎᒪᔩᑦ 

1 ᓯᕗᓪᓕᕐᒥ ᑲᑎᒪᓚᐅᕐᓂᖏᓐᓂ 2 ᑐᒡᓕᕆᔭᐅᔪᓂᒃ ᑲᑎᒪᓚᐅᕐᓂᖏᓐᓂ 

ᐃᓄᓕᒫᑦ 
 ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐊᒥᓲᓂᖏᑦ 

ᓄᓇᓕᖕᓂ 
ᐃᓄᓕᒫᑦ 

 ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐊᒥᓲᓂᖏᑦ 

ᓄᓇᓕᖕᓂ 

ᕿᑭᖅᑖᓘᒃ ᐸᓐᓂᑦᑑᖅ 

ᐸᓐᓂᑦᑑᑉ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ ᖃᐅᔨᒪᔭᐅᖏᑐᑦ2 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ ᕿᑭᖅᑕᕐᔪᐊᖅ 

ᕿᑭᖅᑕᕐᔪᐊᑉ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ   

ᐄ ᐄ 24 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ ᑲᖏᖅᑐᒑᐱᒃ 

ᑲᖏᖅᑐᒑᐱᒃ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 23 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ ᒥᑦᑎᒪᑕᓕᒃ 

ᒥᑦᑎᒪᑕᓕᒃ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 11 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ 
ᐃᑲᔪᖅᑏᑦ 

(ᐃᒃᐱᐊᕐᔪᒃ) 

ᐃᒃᐱᐊᕐᔪᒃ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 23 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ 
ᐊᐃᕕᖅ 

(ᑭᓐᖓᐃᑦ) 

ᑭᓐᖓᐃᑦ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 34 ᐋᒡᒐ ᐋᒡᒐ ᐊᑐᖏᑐᑦ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᕿᑭᖅᑖᓘᒃ ᓴᓂᕋᔭᒃ 

ᓴᓂᕋᔭᒃ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ   

ᐄ ᐄ 24 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ ᐃᒡᓗᓕᒃ 

ᐃᒡᓗᓕᒃ  

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 52 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ ᐃᖃᓗᐃᑦ 

ᐃᖃᓗᐃᑦ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐋᒡᒐ ᐄ 7 ᐋᒡᒐ ᐋᒡᒐ ᐊᑐᖏᑐᑦ 

ᕿᑭᖅᑖᓘᒃ ᑭᒻᒥᕈᑦ 

ᑭᒻᒥᕈᑦ  

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 50 ᐋᒡᒐ ᐋᒡᒐ ᐊᑐᖏᑐᑦ 

ᕿᑎᖅᒥᐅᑦ ᖁᕐᓗᖅᑐᖅ 

ᖁᕐᓗᖅᑐᑉ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐋᒡᒐ ᐄ 9 ᐋᒡᒐ ᐄ1 8 

ᕿᑎᖅᒥᐅᑦ 

ᐃᖃᓗᒃᑑᑦᑎᐊᖅ 

(ᐃᖃᓗᒃᑑᑦᑎᐊᖅ) 

ᕿᖓᐅᑦ  

(ᐅᒥᖕᒪᖅᑑᖅ) 

ᐃᖃᓗᒃᑑᑦᑎᐊᑉ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐊᔭᑉᐸᒃᑐᕐᕕᒃ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐅᒥᖕᒪᖅᑑᖅ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ   

ᐄ ᐄ 29 ᐋᒡᒐ ᐄ1,3 10 

ᕿᑎᖅᒥᐅᑦ 
ᑕᓗᕐᔪᐊᑦ 

(ᑕᓗᕐᔪᐊᑦ) 

ᑕᓗᕐᔪᐊᑦ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐄ ᐄ 58 ᐋᒡᒐ ᐄ1,3 10 

ᕿᑎᖅᒥᐅᑦ 
ᑯᒑᕐᕈᒃ 

(ᖁᑕᐃᕈᕐᕈᐊᖅ) 

ᖁᑕᐃᕈᕐᕈᐊᖅ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐋᒡᒐ ᐄ 8 ᐋᒡᒐ ᐄ1,3 7 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᕿᑎᖅᒥᐅᑦ 
ᐅᖅᓱᖅᑑᖅ 

(ᐅᖅᓱᖅᑑᖅ) 

ᐅᖅᓱᖅᑑᖅ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ  

ᐋᒡᒐ ᐄ 7 ᐋᒡᒐ ᐋᒡᒐ ᐊᑐᖏᑐᑦ 

ᑭᕙᓪᓕᕐᒥ 
ᑲᖏᖅᖠᓂᖅ 

(ᑲᖏᖅᖠᓂᖅ) 

ᐊᕿᒡᒋᐊᖅ  

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐋᒡᒐ ᐄ 4 ᐋᒡᒐ ᐄ 5 

ᑭᕙᓪᓕᕐᒥ ᐊᕐᕕᐊᑦ 

ᐊᕐᕕᐊᑦ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐋᒡᒐ ᐄ 6 ᐋᒡᒐ ᐄ ᖃᐅᔨᒪᔭᐅᖏᑐᑦ2 

ᑭᕙᓪᓕᕐᒥ 
ᑎᑭᕋᕐᔪᐊᖅ 

(ᐃᓴᑎᒃ) 

ᐃᓴᑎᒃ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐋᒡᒐ ᐄ 3 ᐋᒡᒐ ᐄ 6 

ᑭᕙᓪᓕᕐᒥ 
ᓴᓪᓕᖅ 

 (ᐊᐃᕖᑦ) 

ᐊᐃᕖᑦ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 28 ᐋᒡᒐ ᐄ 10 

ᑭᕙᓪᓕᕐᒥ ᓇᐅᔮᑦ (ᐊᕐᕖᖅ) 

ᐊᕐᕖᖅ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐄ ᐄ 24 ᐋᒡᒐ ᐄ 10 

ᑭᕙᓪᓕᕐᒥ 
ᐃᒡᓗᓕᒑᕐᔪᒃ  

(ᐊᕿᒡᒋᖅ) 

ᐊᕿᒡᒋᖅ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐋᒡᒐ ᐄ 5 ᐋᒡᒐ ᐄ 13 

ᑭᕙᓪᓕᕐᒥ ᖃᒪᓂ’ᑐᐊᖅ 

ᖃᒪᓂ’ᑐᐊᖅ 

ᐊᖑᓇᓱᑦᑏᑦ 

ᑲᑐᔾᔨᖃᑎᒌᖏᑦ 

ᐋᒡᒐ ᐄ 7 ᐋᒡᒐ ᐄ 9 

1ᑲᑎᒪᓚᐅᖅᑐᑦ ᖃᕆᑕᐅᔭᒃᑰᖅᑐᓂᒃ. 
2ᐅᓂᒃᑳᕐᕕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓄᑦ, ᐊᕙᑎᓕᕆᔨᕐᔪᐊᒃᑯᓄᓪᓗ ᐅᖄᓚᐅᑎᒃᑯᑦ. 
3ᐃᓚᐅᓚᐅᖅᑐᑦ ᖃᕆᑕᐅᔭᒃᑯᑦ ᑲᑎᒪᓂᖏᓐᓂ (ᐊᒥᓱᒐᓴᐅᓪᓗᑎᒃ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐃᓚᐅᓗᑎᒃ) 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ             

  ᐊᒃᑑᐱᕆ  2021 

  
                                                    

 

 

 

ᑲᑐᔾᔨᖃᑎᒌᖏᑦ 1 ᓯᕗᓪᓕᕐᒥ ᑲᑎᒪᓂᖏᑦ 2 ᑐᒡᓕᕐᒥᒃ ᑲᑎᒪᓂᖏᑦ 

ᐅᓪᓗᖓᓂ ᐅᓪᓗᖓᓂ 

ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ 

ᑲᑎᒪᔨᖏᓐᓂ  

ᓄᕕᐱᕆ 17, 2019 ᐊᑐᖏᑐᑦ 

ᑭᕙᓪᓕᕐᒥ ᐊᖑᓇᓱᒃᑎᓕᒫᑦ 

ᑲᑎᒪᔨᖏᓐᓂ 

ᐊᒃᑑᐱᕆ 23, 2019 ᐊᑐᖏᑐᑦ 

ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ 

ᒫᔾᔨ 23, 2021 ᐊᑐᖏᑐᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒪᔾᔨ 2019* ᒪᔾᔨ 2020 

ᑎᑉᔭᓕᖕᒥ ᐊᒻᒪᓗ ᖃᒪᓂ’ᑐᐊᕐᒥ 

ᑐᒃᑐᓕᕆᓂᕐᒥᒃ ᑲᑎᒪᔨᖏᑦ  

ᒪᐃ 9, 2018 ᐄᐳ/ᒪᐃ 2019 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᕕᕗᐊᕆ 7, 2020 ᐊᑐᖏᑐᑦ 

*ᐊᕙᑎᓕᕆᔨᕐᔪᐊᒃᑯᑦ ᓯᕗᓪᓕᕐᒥ ᑲᑎᒪᖃᑎᖃᓚᐅᖅᑐᑦ ᐆᒪᔪᓕᕆᔨᕐᔪᐊᒃᑯᓐᓂᒃ ᑕᒫᓂ 2017−ᒥ 

 

ᓴᕿᑎᑕᐅᓚᐅᖅᑐᑦ ᐊᒻᒪᓗ ᑭᐅᔾᔪᑕᐅᓚᐅᕐᓂᖏᑦ: 

 ᐊᕙᑎᓕᕆᔨᕐᔪᐊᒃᑯᑦ ᑐᓂᔭᐅᓚᐅᖅᑐᑦ ᓯᑕᒪᓂᒃ ᑎᑎᖃᑎᒍᑦ ᑭᐅᔾᔪᑎᒃᓴᕆᔭᐅᔪᓂᒃ 

ᑎᒥᐅᖁᑕᐅᔪᓂᓂᒃ/ᑲᑎᒪᔨᓂᒡᓗ:  

o ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ - ᐃᓚᐅᔪᒪᓐᖏᑦᑐᑦ ᒪᓕᒐᖅᑎᒍ ᐃᓕᑕᕆᔭᐅᑎᑦᑎᓇᔭᕐᓂᕐᒥᒃ;  

o ᑎᑉᔭᓕᖕᒥ ᖃᒪᓂ’ᑐᐊᕐᒥᓗ ᑐᒃᑐᓕᕆᓂᕐᒥᒃ ᑲᑎᒪᔨᖏᑦ - ᐃᑲᔪᖅᓱᐃᔪᑦ ᒪᓕᒐᖅᑎᒍᑦ 

ᐃᓕᑕᕆᔭᐅᖁᔨᓂᖅ; 

o ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐃᑲᔪᖅᓱᐃᓐᖏᑦᑐᑦ ᒪᓕᒐᖅᑎᒍᑦ 

ᐃᓕᑕᕆᔭᐅᖁᔨᓂᕐᒥᒃ, ᐊᒻᒪᓗ  

o ᓄᓇᕗᑦ ᒐᕙᒪᒃᑯᖏᑦ - ᐃᑲᔪᖅᓱᐃᓐᖏᑦᑐᑦ ᒪᓕᒐᖅᑎᒍᑦ ᐃᓕᑕᕆᔭᐅᖁᔨᓂᕐᒥᒃ. 

 ᑎᑎᖃᑎᒍᑦ ᑭᐅᔾᔪᑎᒃᓴᐃᑦ ᖃᐃᑕᐅᓯᒪᔪᑦ ᑕᐃᒃᑯᓇᖓᑦ ᐊᖑᓇᓱᑦᑏᑦ ᑲᑐᔾᔨᖃᑎᒋᖏᓐᓂᒃ 

ᐃᓕᑕᕆᔭᐅᖁᔨᖕᒪᖔᑕ ᒪᓕᒐᖅᑐᒍᑦ ᓇᐹᖅᑐᖃᖏᑦᑐᓂ ᑐᒃᑐᖏᓐᓂᒃ ᐃᒪᓐᓇᐃᓕᖓᓚᐅᖅᑐᑦ ᐊᑐᓂ:  

ᐊᕕᒃᑐᖅᓯᒪᓂᖅ  ᐊᖑᓇᓱᑦᑏᑦ ᑲᑐᔾᔨᖃᑎᒌᖏᑦ ᖃᓄᐃᓕᖓᖁᔨᓂᖏᑦ 

ᕿᑭᖅᑖᓘᒃ  ᐸᓐᓂᑦᑑᖅ ᑭᐅᖏᑦᑐᑦ 

ᕿᑭᖅᑖᓘᒃ  ᕿᑭᖅᑕᕐᔪᐊᖅ ᑭᐅᖏᑦᑐᑦ 

ᕿᑭᖅᑖᓘᒃ  ᑲᖏᖅᑐᒑᐱᒃ ᖃᓄᐃᒃᓴᖏ ᓇᓕᐊᖕᓂᒃ 

ᕿᑭᖅᑖᓘᒃ  ᒥᑦᑎᒪᑕᓕᒃ ᑭᐅᖏᑦᑐᑦ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᕿᑭᖅᑖᓘᒃ  ᐃᒃᐱᐊᕐᔪᒃ ᑭᐅᖏᑦᑐᑦ 

ᕿᑭᖅᑖᓘᒃ  ᑭᖓᐃᑦ ᖃᓄᐃᒃᓴᖏ ᓇᓕᐊᖕᓂᒃ 

ᕿᑭᖅᑖᓘᒃ  ᓴᓂᕋᔭᒃ ᑭᐅᖏᑦᑐᑦ 

ᕿᑭᖅᑖᓘᒃ  ᐃᒡᓗᓕᒃ ᑭᐅᖏᑦᑐᑦ 

ᕿᑭᖅᑖᓘᒃ  ᐃᖃᓗᐃᑦ ᐃᑲᔪᖅᓱᐃᖏᑐᑦ 

ᕿᑭᖅᑖᓘᒃ  ᑭᒻᒥᕈᑦ ᐃᑲᔪᖅᓱᐃᖏᑐᑦ 

ᕿᑎᖅᒥᐅᑦ ᖁᕐᓗᖅᑐᖅ ᑭᐅᖏᑦᑐᑦ 

ᕿᑎᖅᒥᐅᑦ ᐃᖃᓗᒃᑑᑦᑎᐊᖅ ᑭᐅᖏᑦᑐᑦ 

ᕿᑎᖅᒥᐅᑦ ᐊᔭᑉᐸᒃᑐᕐᕕᒃ ᑭᐅᖏᑦᑐᑦ 

ᕿᑎᖅᒥᐅᑦ ᐅᒥᖕᒪᖅᑑᖅ ᑭᐅᖏᑦᑐᑦ 

ᕿᑎᖅᒥᐅᑦ ᑕᓗᕐᔪᐊᑦ ᐃᑲᔪᖅᓱᐃᖏᑐᑦ 

ᕿᑎᖅᒥᐅᑦ ᖂᑕᐃᕈᕐᕈᐊᖅ ᐃᑲᔪᖅᓱᐃᖏᑐᑦ 

ᕿᑎᖅᒥᐅᑦ ᐅᖅᓱᖅᑐᖅ ᑭᐅᖏᑦᑐᑦ 

ᑭᕙᓪᓕᕐᒥ ᐊᕿᒡᒋᐊᖅ ᑭᐅᖏᑦᑐᑦ 

ᑭᕙᓪᓕᕐᒥ ᐊᕐᕕᐊᑦ ᑭᐅᖏᑦᑐᑦ 

ᑭᕙᓪᓕᕐᒥ ᐃᓴᑎᒃ ᐃᑲᔪᖅᓱᐃᖏᑐᑦ* 

ᑭᕙᓪᓕᕐᒥ ᐊᐃᕖᑦ ᐃᑲᔪᖅᓱᐃᖏᑐᑦ 

ᑭᕙᓪᓕᕐᒥ ᐊᕐᕖᖅ ᐃᑲᔪᖅᓱᐃᖏᑐᑦ 

ᑭᕙᓪᓕᕐᒥ ᐊᕿᒡᒋᖅ ᑭᐅᖏᑦᑐᑦ  

ᑭᕙᓪᓕᕐᒥ ᖃᒪᓂ’ᑐᐊᖅ  ᐃᑲᔪᖅᓱᐃᖏᑐᑦ**  

*ᐊᖏᕈᑎᖃᓐᖏᑦᑐᑦ ᐅᓗᕆᐊᓇᖅᑐᒦᓐᓂᕋᖅᑕᐅᔪᓂᒃ, ᓱᓕᔪᖅᓴᕐᒪᑕᓕ ᐋᕿᒋᐊᖅᑕᐅᖔᕆᐊᖃᕐᓂᖏᓐᓂᒃ 

ᐊᔾᔨᐅᖏᑦᑐᒥᒃ ᐃᓱᒪᓘᑕᐅᓂᖏᓐᓂ ᑕᐃᔭᐅᖔᕐᓗᑎᒃ. 

**ᐅᖃᐅᓯᒃᑯᑦ ᑭᐅᔭᐅᓯᒪᔪᑦ 

 ᑎᑎᖃᑎᒍᑦ ᑭᐅᔭᐅᓚᐅᖅᑐᒍᑦ ᐃᓄᖕᓄᑦ ᑭᓇᒃᑯᑐᐃᓐᓇᕐᓄᑦ ᐱᔾᔪᑎᖃᖅᑐᓂᒃ ᒪᓕᒐᖅᑎᒍᑦ  ᐱᔾᔪᑎᖃᖅᑐᓂᒃ 

ᐃᓕᔭᐅᔪᓐᓇᕐᓂᖏᓐᓂᒃ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᓐᓂᒃ, ᑕᒫᓂ 9−ᖑᓚᐅᖅᑐᓂᒃ 

“ᐃᑲᔪᖅᓱᐃᖏᓐᓂᕐᒥᓂᒃ ᑭᐅᓚᐅᖅᑐᓂᒃ, ᐊᑕᐅᓯᖅ “ᐃᑲᔪᖅᓱᐃᓪᓗᓂ” ᑭᐅᓚᐅᖅᑐᖅ, ᐊᑕᐅᓯᖅ 

ᑭᐅᓚᐅᖅᑐᖅ “ᖃᓄᐃᒃᓴᖏᓂᕐᒥᓂᒃ ᓇᓕᐊᖕᓂᒃ”. 

 

 ᐅᖃᐅᓯᒃᓴᓪᓗᐊᑕᕆᔭᐅᕙᓚᐅᖅᑐᑦ ᐊᒻᒪᓗ ᐃᓱᒫᓘᑕᐅᕙᓚᐅᖅᑐᑦ (ᐃᓱᒪᒋᔭᐅᓂᖏᑦ ᑕᒫᓃᑦᑐᑦ 50% 

ᐳᓴᓐᑎᖏᓂᓗᓐᓃᑦ ᓄᓇᓖᑦ ᐊᒻᒪᓗ ᑕᒪᐃᓐᓂᒃ ᐊᕕᒃᑐᖅᓯᒪᓂᖏᓐᓂ ᐅᖃᐅᓯᐅᕙᓚᐅᖅᑐᑦ, 

ᐊᔾᔨᒌᖏᐊᕐᔪᒃᑲᓗᐊᖅᓱᑎᒃ ᐅᖃᐅᓯᒃᓴᓂᒃᐸᓚᐅᖅᑕᖏᓐᓂᒃ) ᐃᒪᐃᓕᖓᓚᐅᕆᕗᑦ:  

 

ᐅᖃᐅᓯᒃᓴᐃᑦ (ᐅᖃᐅᓯᕆᔭᐅᓂᖏᓐᓂ, ᐃᓱᒪᓘᑕᐅᓂᖏᓐᓄᑦ, 

ᐃᓱᒪᒋᔭᖏᓐᓂᒃ) 

ᑕᒪᐃᓐᓂ 

ᓄᓇᓖᑦ 
ᕿᑭᖅᑖᓘᒃ ᕿᑎᖅᒥᐅᑦ ᑭᕙᓪᓕᕐᒥ 

ᑐᒃᑐᐃᑦ ᓇᓃᓲᖑᓂᖏᑦ ᑕᐃᒪᖓᑦ ᐊᓯᔾᔨᖃᑕᐃᓐᓇᕐᒪᑕ, 

ᐊᑐᖃᑦᑕᕐᒪᑕ ᐊᔾᔨᒌᖏᑦᑑᑎᐅᔪᓂᒃ 

ᓄᓇᓂᒃ/ᑕᑯᔭᐅᖃᑦᑕᖅᓱᑎᒃ ᐊᔾᔨᒌᖏᑑᑎᐅᔪᓂ ᓄᓇᒥ 

86% 

ᐳᓴᓐᑎᖏᓂ  

80% 

ᐳᓴᓐᑎᖏᓂ  

100% 

ᐳᓴᓐᑎᖏᓂ 

86% 

ᐳᓴᓐᑎᖏᓂ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᐆᒪᔪᐃᑦ ᑐᒃᑐᓯᐅᖃᑕᕐᓂᖏᑦ ᐱᔾᔪᑕᐅᓂᖅᐸᖑᔪᑦ ᐅᕝᕙᓗᓐᓃᑦ 

ᐊᒥᔅᓲᔪᓐᓃᕈᑕᐅᓂᖅᐹᖑᔪᑦ; ᐊᒥᓱᕈᖅᐸᓪᓕᐊᖕᒪᑕ 

ᑐᒃᑐᓯᐅᖅᐸᒃᑐᑦ ᐆᒪᔪᐃᑦ ᐅᓗᕆᐊᓇᕈᑕᐅᓂᖏᑦ 

77% 

ᐳᓴᓐᑎᖏᓂ  

70% 

ᐳᓴᓐᑎᖏᓂ  

100% 

ᐳᓴᓐᑎᖏᓂ 

71% 

ᐳᓴᓐᑎᖏᓂ 

 

ᐃᓱᒪᓘᑕᐅᔪᑦ ᐃᓄᐃᑦ ᐃᓚᐅᑎᑕᐅᖏᓗᐊᖃᑕᕐᓂᖏᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᑕᐅᕙᖏᓂᖏᑦ 

ᖃᐅᔨᓴᖅᑕᐅᓕᕌᖓᒥᒃ ᑕᒪᒃᑯᐊ 

64% 

ᐳᓴᓐᑎᖏᓂ 

 

80% 

ᐳᓴᓐᑎᖏᓂ 

100% 

ᐳᓴᓐᑎᖏᓂ 

14% 

ᐳᓴᓐᑎᖏᓂ 

ᑐᒃᑐᐃᑦ ᐱᐅᓯᖃᐃᓐᓇᖅᐳᑦ ᐊᒥᔅᓲᓂᖏᑦ 

ᐊᓯᔾᔨᖃᑦᑕᕐᓂᖏᓐᓂᒃ, ᐊᒥᓱᔪᓃᖃᑦᑕᖅᓱᑎᒃ, 

ᐊᒥᓱᕈᒃᑲᓐᓂᖃᑦᑕᖅᓱᑎᒡᓗ 

64% 

ᐳᓴᓐᑎᖏᓂ 

90% 

ᐳᓴᓐᑎᖏᓂ 

40% 

ᐳᓴᓐᑎᖏᓂ 

43% 

ᐳᓴᓐᑎᖏᓂ 

ᐃᓱᒪᓘᑕᐅᔪᑦ ᐱᐅᓯᕆᔭᐅᖃᑕᕐᓂᖏᓐᓂᒃ ᑲᑎᒪᔨᕋᓛᑦ 

ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓂ 

ᑲᓇᑕᒥ COSEWIC-ᑯᑦ−ᑳᓱᐃᒃᑯᑦ ᐋᕿᓚᐅᕐᓂᖏᓐᓂᒃ 

ᓇᐹᖅᑐᖃᖏᑦᑐᕐᒥᐅᑦ ᑐᒃᑐᐃᑦ ᑎᒃᑯᐊᖅᑕᐅᖁᔭᐅᓂᖏᓐᓂᒃ 

ᑕᒪᐃᓐᓂᓕᒫᕋᓗᒃ ᑐᒃᑐᓕᒫᓂᒃ ᓇᐹᖅᑐᖃᖏᑦᑐᕐᒥᐅᑕᐅᔪᓂᒃ, 

ᐊᑐᓃᖅᑕᖅᑕᐅᖔᕆᐊᖃᖅᑎᓪᓗᒋᑦ ᑐᒃᑐᐃᑦ ᐊᕕᒃᑐᖅᓯᒪᓂᖏᑦ 

ᖃᐅᔨᓴᖅᑕᐅᖁᔭᐅᓂᖏᑦ  

59% 

ᐳᓴᓐᑎᖏᓂ 

60% 

ᐳᓴᓐᑎᖏᓂ 

40% 

ᐳᓴᓐᑎᖏᓂ 

71% 

ᐳᓴᓐᑎᖏᓂ 

ᑐᒃᑐᐃᑦ ᐊᒥᔅᓲᔪᓐᓃᖅᐸᓪᓕᐊᓐᖏᒻᒪᑕ/ᓄᖑᓕᒑᖏᒻᒪᑕ/ 

ᐅᓗᕆᐊᓇᖅᑐᒦᒐᑎᒡᓗ 

59% 

ᐳᓴᓐᑎᖏᓂ 

60% 

ᐳᓴᓐᑎᖏᓂ 

60% 

ᐳᓴᓐᑎᖏᓂ 

57% 

ᐳᓴᓐᑎᖏᓂ 

 

 

 

ᐃᓚᐅᑎᑕᐅᕙᓚᐅᕐᓂᖏᑦ 

ᑐᑭᓯᓂᐊᕈᑕᐅᓂᖏᓐᓂ ᓄᓇᕗᒻᒥᐅᑦ ᐱᒋᐊᖅᑎᑕᐅᔪᒪᓂᖏᓐᓂᒃ ᐊᑐᕐᓗᑎᒃ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ 

ᒪᓕᒐᖏᓐᓂᒃ−ᐃᓕᑕᕆᔭᐅᖁᔨᓂᖅ ᓇᐹᖅᑐᖃᖏᑦᑐᕐᒥᐅᑕᓂᒃ ᑐᒃᑐᓂᒃ (2018-2021−ᒧᑦ), ᐊᕙᑎᓕᕆᔨᕐᔪᐊᒃᑯᑦ 

ᑭᐅᖃᑕᓚᐅᖅᑐᑦ ᐃᓱᒪᓘᑕᐅᓂᖏᓐᓄᑦ, ᑭᐅᔾᔪᑕᐅᖃᑕᓚᐅᖅᑐᓄᑦ, ᐊᒻᒪᓗ ᑐᒃᓯᕋᐅᑎᖏᓐᓄᑦ ᐃᓄᐃᑦ ᓄᓇᖏᓐᓂ 

ᐊᒻᒪᓗ ᑲᑐᔾᔨᖃᑎᒌᖏᓐᓂᒃ, ᐊᒥᓱᒐᓴᖕᓂᒃ ᐊᑐᖃᑦᑕᖅᓱᑎᒃ ᐊᑖᓂ ᓴᕿᑎᑕᐅᓯᒪᔪᓂᒃ ᑕᑯᒃᓴᐅᔪᓂᒃ. 

ᑲᑎᒪᒃᑲᓂᕆᐊᖃᕐᓂᖏᑦ ᓱᓕ 

 ᓯᕗᓪᓕᕐᒥ ᑐᑭᓯᓂᐊᕐᕕᐅᓚᐅᖅᑐᓂ, ᐊᒥᓱᓂᒃ ᓴᕿᑎᑦᑎᖃᑕᓚᐅᖅᑐᑦ ᐊᐱᖁᑎᒃᓴᓂᒃ ᐊᒻᒪᓗ ᐃᓱᒪᓘᑕᐅᔪᓂᒃ 

ᓄᓇᓕᖕᓂ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ. ᐃᓱᒪᒋᔭᐅᓗᑎᒃ ᑕᐃᒃᑯᐊ ᓴᕿᑎᑕᐅᕙᓚᐅᖅᑐᑦ 

ᐃᓱᒪᓘᑕᐅᔪᑦ ᐊᒻᒪᓗ ᐅᖃᐅᓯᐅᑦᑎᐊᖃᑕᖁᓪᓗᒋᑦ ᑕᒪᒃᑯᐊ ᓈᒪᔪᒥᒃ, ᐃᓱᒪᓕᐅᓚᐅᖅᑐᑦ ᐊᕙᑎᓕᕆᔨᕐᔪᐊᒃᑯᑦ 

ᑐᑭᓯᓂᐊᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᓄᓇᕗᒻᒥ.  

 ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᑐᑦ ᑐᖓᕕᒃᑯᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ  ᐊᒻᒪᓗ 

ᓴᓇᔭᐅᓗᑎᒃ ᐸᕐᓇᐅᑎᒃᓴᖏᑦ ᑐᑭᓯᓂᐊᕐᕕᐅᖁᓪᓗᒋᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ 

ᑕᒫᓂ ᐅᑭᐊᒃᓵᒃᑯᑦ 2019−ᒥ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓂ ᐊᒻᒪᓗ ᑐᑭᓯᓇᖅᓯᑎᑕᐅᓗᑎᒃ ᖃᓄᖅ 

ᐊᕿᒋᐊᖅᑕᐅᔭᕆᐊᖃᕐᒪᖔᑕ ᑲᑎᒪᔾᔪᑎᒃᓴᓂ ᐊᑐᕋᔭᖅᑐᑦ ᑎᑎᕋᖅᓯᒪᔪᑦ ᑎᑎᖃᐃᑦ ᑕᑯᔭᒃᓴᐃᓪᓗ 

ᐅᓂᒃᑳᓕᐅᕈᑎᒃᓴᓄᑦ ᑐᑭᓯᓇᕆᐊᕈᑕᐅᓂᐊᕐᒪᑕ ᐃᓱᒪᓘᑕᐅᔪᓄᑦ ᐊᒻᒪᓗ ᑐᑭᓯᓂᕐᓗᒃᑕᐅᔪᓐᓇᕐᓂᖏᓐᓂᒃ.  

 ᐊᓱᐃᓛᒃ ᐊᕙᑎᓕᕆᔨᕐᔪᐊᒃᑯᑦ ᑲᑎᒪᓕᓚᐅᖅᑐᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ ᐊᒻᒪᓗ 

ᑭᕙᓪᓕᕐᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ ᐅᑭᐊᒃᓴᒃᑯᑦ 2019−ᒥ ᐊᒻᒪᓗ ᑲᑎᒪᖃᑎᒋᒃᑲᓐᓂᖅᓱᓂᒋᑦ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᑭᕙᓪᓕᕐᒥᐅᑦ (2020) ᐊᒻᒪᓗ ᕿᑎᖅᒥᐅᑦ (2021) ᑕᐃᒃᑯᐊᓗ ᕿᑎᖅᒥᐅᑦ ᐊᕕᒃᑐᖅᓯᒪᓂᖏᓐᓂ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ (2021).  

 ᑕᐃᑯᐊ ᐃᓚᒋᐊᕈᑕᐅᓚᐅᖅᑐᑦ ᑐᑭᓯᓇᑦᑎᐊᕐᓂᖅᓴᐅᓕᓚᐅᖅᑐᑦ ᑐᑭᓯᓂᐊᕈᑕᐅᓚᐅᕐᓂᖏᓐᓂᒃ, ᐊᒻᒪᓗ 

ᑭᐅᔪᓐᓇᖃᑕᓚᐅᖅᑐᑦ ᐃᑲᔪᕐᓂᓕᖕᓂᒃ ᓱᓕ ᐃᓲᒫᓗᑕᐅᔪᓄᑦ ᐊᒻᒪᓗ ᐊᐱᖁᑎᒃᓴᖃᕐᕕᐅᓂᖏᓐᓄᑦ.  

ᑐᓂᔭᐅᖃᑕᕐᓂᖏᑦ ᐅᓂᒃᑳᖅᓯᒪᑦᑎᐊᖅᑐᓂᒃ ᑭᐅᔾᔪᑎᒃᓴᓂᒃ ᐊᐱᖁᑎᑦ 

 ᑐᑭᓯᓂᐊᕐᕕᖃᕐᓂᑦᑎᓐᓂᒃ, ᐱᖓᓱᓂᑦ ᑎᒥᖁᑎᒋᔭᐅᔪᑦ ᑲᑐᔾᔨᖃᑎᒌᑦ (ᕿᑭᖅᑖᓗᖕᒥ ᐊᖑᓇᓱᒃᑎᓕᒫᑦ 

ᑲᑎᒪᔨᖏᑦ, ᑎᑉᔭᓕᖕᒥ ᐊᒻᒪᓗ ᖃᒪᓂ’ᑐᐊᕐᒥ ᑐᒃᑐᓕᕆᓂᕐᒥᒃ ᑲᑎᒪᔨᖏᑦ ᐊᒻᒪᓗ ᕿᑎᖅᒥᐅᑦ 

ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ) ᐊᐱᖁᑎᒃᓴᖃᓚᐅᖅᑐᑦ ᐅᓂᒃᑳᖅᓯᒪᑦᑎᐊᖅᑐᐊᓗᖕᓂᒃ 

ᐊᐱᖁᑎᒃᓴᓂᒃ ᐱᔾᔪᑎᖃᖅᑐᓂᒃ ᒪᓕᒐᖅᑎᒍᑦ ᐃᓕᑕᕆᔭᐅᑎᑦᑎᔪᓐᓇᕐᓂᕐᒥᒃ ᐱᐅᓯᕆᔭᐅᕙᖕᓂᖏᓐᓂᒃ 

ᐊᑐᖅᑕᐅᖃᑕᕆᐊᖃᖅᑐᓂᒃ ᐊᒻᒪᓗ ᖃᓄᐃᓕᖓᓕᕈᑕᐅᔪᓐᓇᕐᓂᖏᓐᓂᒃ ᐃᓕᔭᐅᒍᑎᒃ ᒪᓕᒐᖅᑎᒍᑦ 

ᐃᓕᑕᕆᔭᐅᓂᖅ ᐅᓗᕆᐊᓇᖅᑐᒥᓐᓂᕋᖅᑕᐅᓗᑎᒃ.  

 ᐊᕙᑎᓕᕆᔨᕐᔪᐊᒃᑯᑦ ᐅᓂᒃᑳᑦᑎᐊᖃᑕᓚᐅᖅᑐᑦ ᐅᓂᒃᑳᖅᓯᒪᑦᑎᐊᖅᑐᓂᒃ ᑭᐅᔾᔪᑎᒃᓴᓂᒃ ᑕᒪᐃᓐᓄᑦ 

ᐊᐱᖁᑕᐅᔪᓄᑦ ᐊᒻᒪᓗ  ᑕᐃᑯᓄᖓ ᑎᑉᔭᓕᖕᒥ ᐊᒻᒪᓗ ᖃᒪᓂ’ᑐᐊᕐᒥ ᑐᒃᑐᓕᕆᓂᕐᒥᒃ ᑲᑎᒪᔨᖏᓐᓂᒃ 

ᐱᒻᒪᕆᐊᓘᓚᐅᖅᑐᑦ ᐊᒻᒪᓗ ᐊᒥᔅᓲᓪᓗᑎᒃ ᑐᓴᐅᒪᖃᑕᐅᑦᑎᑦᑎᐊᕆᐊᖃᕐᓂᖏᓐᓄᑦ ᐊᒻᒪᓗ 

ᐅᖃᐅᓯᐅᑦᑎᐊᕆᐊᖃᕐᓂᖏᓐᓄᑦ ᐊᐱᖁᑕᐅᕙᓚᐅᖅᑐᑦ.   

 ᐊᕙᑎᓕᕆᔨᕐᔪᐊᒃᑯᑦᑕᐅᖅ ᒪᑐᐃᖓᕙᓚᐅᖅᑐᑦ, ᐊᑯᓂᐅᔪᓐᓇᖅᑐᓂᒃ ᐅᓂᒃᑳᖃᑦᑕᓚᐅᖅᓱᑎᒃ 

ᐅᖃᐅᓯᐅᓂᖏᓐᓂ ᑕᒪᐃᓐᓂ ᐊᑐᓂ ᑐᑭᓯᓂᐊᕐᕕᐅᔪᓂᒃ ᑲᑎᒪᓂᖏᓐᓂᒃ, ᑲᑎᒪᖃᑕᐅᔪᓄᑦ 

ᐊᐱᖁᑎᖃᕐᕕᐅᓂᖏᓐᓂᒃ, ᐃᓱᒪᒋᔭᖏᓐᓂᒡᓗ ᐅᖃᐅᓯᖃᓕᕌᖓᒥᒃ ᐊᒻᒪᓗ ᑐᓴᖅᑎᑦᑎᒋᐊᕌᖓᒥᒃ 

ᖃᐅᔨᒪᔭᐅᓂᖏᓐᓂᒃ.  

 ᑕᒪᒃᑯᐊ ᐱᔾᔪᑕᐅᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ, ᓄᓇᓕᖕᒥᐅᑕᓂᒃ, ᑎᒥᖁᑎᒋᔭᐅᔪᓂᒃ ᐊᒻᒪᓗ 

ᐊᕙᑎᓕᕆᔨᕐᔪᐊᒃᑯᑦ ᑐᑭᓯᐅᒪᑎᑕᐅᓂᖅᓴᐅᓂᖏᓐᓂᒃ ᐊᒻᒪᓗ ᑕᐃᑯᓄᖓ ᑎᑉᔭᓕᖕᒥ ᖃᒪᓂ’ᑐᐊᕐᒥᓗ 

ᑐᒃᑐᓕᕆᓂᕐᒥᒃ ᑲᑎᒪᔨᖏᓐᓄᑦ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᖕᒥᐅᑕᓂᒃ ᐃᖕᒥᓂᒃ 

ᑐᑭᓕᐅᑎᖃᕈᓐᓇᕐᓂᖏᓐᓂᒃ ᖃᓄᐃᖓᖁᔨᓂᕐᒥᓂᒃ ᒪᓕᒐᖅᑎᒍᑦ ᐱᔾᔪᑎᖃᖅᑐᓂᒃ 

ᐃᓕᑕᕆᔭᐅᓯᒪᔪᓐᓇᕐᓂᖏᓂᒃ.  

ᐋᕿᒋᐊᖅᑕᐅᖃᑕᕐᓂᖏᑦ ᐅᓂᒃᑳᓕᐅᕈᑏᑦ 

 ᓯᕗᓪᓕᕐᒥ ᑐᑭᓯᓂᐊᕐᕕᖃᕐᓂᖏᓐᓂᒃ ᑐᑭᓯᓇᖅᓯᑦᑎᐊᓚᐅᖅᑐᖅ ᐊᕙᑎᓕᕆᔨᕐᔪᐊᒃᑯᑦ ᐅᓂᒃᑳᓕᐅᕈᑎᖏᑦ 

ᐱᐅᓯᒋᐊᖅᑕᐅᔭᕆᐊᖃᕐᓂᖏᑦ ᐃᓚᐅᑎᑦᑎᓂᖅᓴᐅᖃᑕᕐᓗᑎᒃ ᐊᒻᒪᓗ ᐅᖃᐅᓯᒃᓴᖃᖅᑎᑦᑎᓂᖅᓴᐅᕙᒡᓗᑎᒃ 

ᐱᓪᓗᐊᑦᑕᐅᓂᖏᓐᓂᒃ ᐊᐱᖁᑕᐅᕙᒃᑐᓂᒃ ᐊᒻᒪᓗ ᐃᓱᒫᓘᑕᐅᓂᖏᓐᓂᒃ ᓴᕿᑎᑕᐅᕙᓚᐅᖅᑐᓂᒃ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᖕᓄᑦ.   

 ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᓪᓚᕆᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᑐᖓᕕᒃᑯᓐᓂᒃ 

ᓴᕿᑎᑕᐅᖁᓪᓗᒋᑦ ᓄᑖᑦ ᐅᓂᒃᑳᓕᐅᕈᑎᒃᓴᐃᑦ ᐃᓚᖃᕐᓂᐊᕐᒪᑕ ᓱᓕ ᐱᑕᖃᕆᐊᖃᖅᑐᓂᒃ 

ᖃᐅᔨᒪᔾᔪᑎᒃᓴᓂᒃᑕᐅᓯᒪᔭᕆᐊᖃᖅᑐᓂᒃ ᐊᒻᒪᓗ ᐃᒃᐱᒋᔭᐅᑦᑎᐊᕐᓂᖅᓴᐅᓗᑎᒃ ᓇᐃᓈᖅᑕᐅᓯᒪᓂᖏᓐᓂᒃ 

ᐅᓂᒃᑳᓕᐊᕆᔭᐅᕙᓚᐅᖅᑐᑦ ᓯᕗᓪᓕᕐᒥ ᑐᑭᓯᓂᐊᕐᕕᖃᕐᓂᖏᓐᓂᒃ ᐅᖃᐅᓯᒃᓴᓂᒃᑕᐅᖃᑕᓚᐅᕐᓂᖏᑦ, 

ᐊᐱᖁᑕᐅᕙᓚᐅᕐᓂᖏᓪᓗ; ᑕᐃᒃᑯᐊ ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ 

ᐊᒥᔅᓱᖏᓗᐊᓕᕐᓂᖏᓐᓂ ᑲᓇᑕᒥ ᐱᐅᓯᕆᕙᒃᑕᖏᑦ ᖃᐅᔨᓴᖃᑕᕐᓂᕐᒧᑦ ᐊᒻᒪᓗ ᐊᑐᖅᑕᐅᕙᖕᓂᖏᑦ ᐆᒪᔪᐃᑦ 

ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ; ᖃᓄᐃᓕᐅᖅᑎᐅᓂᖏᓐᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

ᐃᓚᐅᖃᑕᕆᐊᖃᕐᓂᖏᑦ; ᐃᓄᐃᓪᓗ ᐊᖑᓇᓱᒍᓐᓇᕐᓂᖏᓐᓄᒃ ᐱᔪᓐᓇᐅᑎᒋᔭᖏᑦ ᐊᒻᒪᓗ ᐆᒪᔪᓕᕆᓂᕐᒥᒃ 

ᐊᐅᓚᑦᑎᔾᔪᑕᐅᕙᒃᑐᓄᑦ ᐃᓄᖕᓄᑦ ᐊᑐᖅᑕᐅᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ, ᐊᒻᒪᓗ  

ᐃᑲᔫᓯᐊᖅᑖᕈᑕᐅᔪᓐᓇᕐᓂᖏᑦ ᐃᓕᔭᐅᓇᔭᕈᑎᒃ ᒪᓕᒐᖅᑎᒍᑦ ᐃᓕᑕᕆᔭᐅᓕᕐᓗᑎᒃ ᓇᐹᖅᑐᖃᖏᑦᑐᕐᒥᐅᑦ 

ᑐᒃᑐᐃᑦ ᐊᑐᕐᓗᑎᒃ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᖏᓐᓂᒃ ᐊᒻᒪᓗ ᐱᔾᔪᑎᖃᖅᑐᓂᒃ ᓄᓇᓕᖕᓂ 

ᑐᒃᑐᐃᑦ ᒥᒃᓵᓄᑦ ᖃᓄᐃᓕᖓᕙᖕᓂᖏᓐᓂᒃ ᖃᐅᔨᒪᔾᔪᑎᒃᓴᖃᑕᕐᓂᖏᓐᓂ ᐃᓄᐃᑦ. 

 ᑕᒪᓐᓇ ᖃᐅᔨᒪᔾᔪᑕᐅᓕᓚᐅᖅᑐᖅ ᑐᕋᖓᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᐊᒻᒪᓗ ᓄᓇᓕᖕᓄᑦ ᐊᑐᓂ 

ᑐᕌᖓᔾᔫᒥᒋᐊᖃᑕᕐᓗᑎᒃ ᑕᒪᐃᓐᓄᑦ, ᐊᒻᒪᓗ ᐱᔾᔪᑕᐅᓕᓚᐅᖅᑐᑦ ᑐᑭᓕᐅᕈᑕᐅᑦᑎᐊᑲᓐᓂᕈᓐᓇᖅᑐᓂᒃ 

ᐅᖃᐅᓯᐅᖃᑦᑕᕈᓐᓇᕐᓂᖏᓐᓂᒃ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ-ᐊᑐᖅᑕᐅᓗᑎᒃ 

ᐃᓕᑕᕆᔭᐅᓕᕈᓐᓇᕐᓂᖏᓐᓂᒃ ᐆᒪᔪᐃᑦ.  

ᖃᐅᔨᒪᔨᑕᕆᔭᐅᔪᓂᒃ ᐃᓚᐅᑎᑦᑎᕙᖕᓂᖅ 

 ᓯᕗᓪᓕᕐᒥ ᑐᑭᓯᓂᐊᕐᕕᖃᕐᓂᑦᑎᓐᓂᒃ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᓄᓇᓖᓪᓗ ᑐᓴᕈᒪᖃᑕᓚᐅᖅᑐᑦ ᑐᒃᑐᐃᑦ 

ᐱᔾᔪᑕᐅᓂᖏᓐᓂᒃ ᖃᐅᔨᔭᐅᔪᒪᔪᓂᒃ ᐅᖓᑕᓃᑦᑐᓂᒃ ᓯᓚᑕᓃᑦᑐᓂᒡᓗᓐᓃᑦ ᐊᕙᑎᓕᕆᔨᕐᔪᐊᒃᑯᑦ 

ᑲᒪᒋᖃᑕᕆᐊᓕᖕᓂᖏᓐᓂᒃ ᐊᒻᒪᓗ ᑕᐃᒃᑯᐊ  ᐊᕙᑎᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᓐᓄᑦ 

ᑭᐅᔭᐅᔪᓐᓇᖃᑕᓚᐅᖏᑦᑐᓂᒃ. ᑕᒪᒃᑯᐊ ᐱᔾᔪᑕᐅᓕᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐊᕕᒃᑐᖅᓯᒪᓂᖏᓐᓂ 

ᐆᒪᔪᓕᕆᔨᑦ ᐃᓚᐅᑎᑕᐅᖃᑕᓕᓚᐅᕐᓂᖏᓐᓄᑦ ᐊᕙᑎᓕᕆᔨᕐᔪᐊᒃᑯᑦ ᑲᑎᒪᓂᖏᓐᓂᑦ 

ᖃᐅᔨᑎᑦᑎᒋᐊᖃᑕᕐᓂᐊᕐᒪᑕ ᖃᐅᔨᔭᐅᔪᒪᔪᓂᒃ ᐱᔾᔪᑎᖃᖅᑐᓂ ᓄᓇᓕᖕᓂ ᑐᒃᑐᖏᓐᓂᒃ, 

ᖃᐅᔨᓴᖅᑕᐅᓯᒪᓂᖏᓐᓂᓗ ᖃᓄᖅ ᖃᐅᔨᔭᐅᓚᐅᕐᒪᖔᑕ ᐊᒻᒪᓗ ᐱᐅᓯᖃᓲᖑᖕᒪᖔᑕ ᖃᓄ 

ᖃᐅᔨᓴᕐᓂᐊᓕᕌᖓᒥᒃ.   

 ᐃᓂᒃᓴᖅᑎᑕᐅᓕᓚᐅᖅᑐᑦ ᑐᒃᓯᕋᐅᑎᖏᑦ ᖃᐅᔨᔪᒪᓂᖏᓐᓂᒃ ᑐᒃᑐᓕᕆᓂᕐᒥᒃ ᓄᓇᓖᑦ ᖃᓂᒋᔭᖏᓐᓂᒃ 

ᐱᔾᔪᑎᖃᖅᑐᓂᒃ ᐊᕙᑎᓕᕆᔨᒃᑯᑦ ᖃᐅᔨᑎᑕᐅᖃᑕᓚᐅᕐᓂᖏᓐᓂᒃ ᑕᒪᒃᑯᐊ 

ᐅᖃᐅᓯᐅᑦᑎᐊᒃᑲᓐᓂᕈᓐᓇᖅᓯᓚᐅᖅᑐᑦ ᑕᒪᒃᑭᕐᓂᖅᓴᐅᓕᖅᓱᑎᒃ ᑐᑭᓯᕚᓪᓕᕈᑕᐅᔪᓐᓇᕐᓂᕐᒧᑦ ᑐᒃᑐᐃᑦ 

ᐊᐅᓚᑕᐅᕙᖕᓂᖏᓐᓂᒃ, ᓯᓚᑖᓃᑲᓗᐊᖅᑎᓪᓗᒋᑦ ᐊᕙᑎᓕᕆᔨᕐᔪᐊᒃᑯᑦ ᑎᓕᔭᐅᓯᒪᓂᖏᓐᓂᒃ 

ᑲᒪᒋᖃᑕᕆᐊᓕᖏᓐᓂᒃ ᒪᓕᒃᑕᐅᓂᖏᓐᓂ ᑕᐃᒃᑯᐊ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ. 

ᑕᐱᕇᒍᓐᓇᖃᑕᕐᓂᖏᑦ ᑲᑐᔾᔨᖃᑎᒌᒡᓗᑎᒃ ᐃᓚᒌᒃᓱᖃᑕᕐᓗᑎᒃ 

 ᑐᑭᓯᓂᐊᕐᕕᖃᕐᓂᖏᓐᓂ, ᐊᕙᑎᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᑐᑦ ᐃᓚᒌᓕᖅᓯᒪᔭᖏᓐᓂᒃ 

ᑎᒥᖁᑎᒋᔭᐅᔪᓂᒃ ᓄᓇᕗᒻᒥ ᐃᖃᓇᐃᔭᖅᑎᖏᓐᓂᓗ (ᓄᓇᕗᑦ ᒐᕙᒪᒃᑯᖏᑦ, ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 

ᑐᖓᕕᒃᑯᓐᓄᑦ, ᐊᕕᒃᑐᖅᓯᒪᓂᖏᓐᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ 

ᑲᑎᒪᔨᖏᓐᓂᒃ, ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᓐᓂᒃ ᑲᓇᑕᒥ), ᐊᒻᒪᓗ ᐃᓚᐅᖁᔭᐅᕙᓚᐅᖅᓱᑎᒃ 

ᐊᕙᑎᓕᕆᔨᕐᔪᐊᒃᑯᑦ ᑐᑭᓯᓂᐊᕈᑕᐅᓂᕐᒧᑦ ᑲᑎᒪᓂᖏᓐᓂᒃ ᖃᖓᑐᐃᓐᓇᑦᑎᐊᖅ ᐊᔪᕐᓇᖏᑦᑕᕌᖓᑦ.   

 ᐊᕙᑎᓕᕆᔨᕐᔪᐊᒃᑯᑦᑕᐅᖅ ᓴᕿᑎᑦᑎᓚᐅᖅᑐᑦ ᑮᓇᐅᔭᒃᓴᓂᒃᑕᐅᕙᖕᓂᐊᖅᑐᓂᒃ ᐊᖏᕈᑎᓂᒃ ᐃᓚᒋᓪᓗᒋᑦ 

ᑐᖓᕕᒃᑯᑦ ᐱᑯᒃᓴᖃᕐᓂᐊᕐᒪᑕ ᐃᖃᓇᐃᔭᕐᕕᖏᓐᓂ ᐅᖃᐅᓯᐅᑎᑕᐅᔪᓐᓇᕐᓂᖅ ᐃᓄᐃᑦ ᓄᓇᖏᓐᓂᒃ ᐊᒻᒪᓗ 

ᑎᒥᖁᑎᒋᔭᐅᔪᓄᑦ ᑐᒃᑐᓂᒃ ᐊᐅᓚᑦᑎᔨᐅᖃᑕᐅᕙᒃᑐᓂ ᐊᒻᒪᓗ ᓴᐳᓐᓂᐊᖅᑎᐅᖃᑕᐅᕙᖕᓂᖏᓐᓂᒃ.   

ᐅᖓᕙᕆᐊᖅᑕᐅᓂᖏᑦ ᐅᖃᐅᓯᒃᓴᓂᒃᑕᐅᔪᒃᓴᐃᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

 ᓯᕗᓪᓕᕐᒥ ᑐᑭᓯᓂᐊᕐᕕᖃᕐᓂᖏᓐᓂᒃ ᑕᒫᓂ ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ-ᐊᑐᕐᓗᑎᒃ 

ᐃᓕᔭᐅᔪᓐᓇᕐᓂᖏᓐᓂᒃ ᐃᓱᓕᑕᐅᕕᒃᓴᖃᓚᐅᖅᐳᑦ ᑕᒫᓂ ᐊᒃᑑᐱᕆ 2018−ᒥ 

ᐅᖓᕙᕆᐊᖅᑕᐅᑲᓪᓚᒃᑐᒻᒪᕆᐅᓚᐅᕐᒪᑦ ᐱᔾᔪᑕᐅᓗᑎᒃ ᑐᑭᓯᓂᐊᕈᑕᐅᑦᑎᐊᒃᑲᓐᓂᕆᐊᖃᒻᒪᕆᖕᓂᖏᑦ 

ᑲᑎᒪᐅᑕᐅᓗᑎᒃ ᓄᓇᕗᒻᒥ. 

 ᐊᕙᑎᓕᕆᔨᕐᔪᐊᒃᑯᑦᑕᐅᖅ ᐅᖓᕙᕆᐊᖅᑎᑦᑎᓚᐅᕐᒥᔪᑦ ᐅᖃᐅᓯᒃᓴᓂᒃᕕᒃᓴᖏᓐᓂᒃ ᑕᐃᒃᑯᓄᖓ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐱᕕᒃᓴᖃᕈᒪᓗᑎᒃ ᓈᒪᔪᓂᒃ ᐅᖃᐅᓯᖃᑦᑎᐊᑲᓂᕈᓐᓇᕐᓂᖅ 

ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓂᒃ ᐃᓱᒪᓘᑕᐅᓚᐅᖅᑐᑦ ᐊᒻᒪᓗ ᐊᐱᖁᑕᐅᕙᓚᐅᖅᑐᑦ ᐱᕕᒃᓴᖃᖁᔭᐅᓪᓗᑎᒡ 

ᐃᓚᒋᔭᐅᕙᒃᑐᑦ ᑎᑎᕋᕈᓐᓇᕐᓂᖏᓐᓂᒃ ᐊᖀᕙᓪᓕᐊᔪᓐᓇᕐᓂᖏᓐᓂᒃ ᐃᓱᒪᒋᔭᖏᓐᓂᒃ ᐊᒻᒪᓗ 

ᖃᓄᐃᓕᖓᖁᔨᓂᐊᖅᑕᖏᓐᓂᒃ ᑐᑭᓕᐅᕈᓐᓇᕐᓗᑎᒃ.  

 ᑕᒪᒃᑯᐊ ᑭᖑᕙᕆᐊᖅᑕᐅᓂᖏᓐᓄᑦ ᐱᕕᒃᓴᖃᑲᓐᓂᕈᑕᐅᓕᓚᐅᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓄᑦ 

ᐊᓯᖏᓄᓪᓗ ᑲᑐᔾᔨᖃᑎᒌᓐᓄᑦ ᑐᑭᓕᐅᑦᑎᐊᕈᓐᓇᕐᓂᖏᓐᓂᒃ ᖃᓄᐃᓕᖓᖁᔭᐅᓂᖏᓐᓂᒃ 

ᖃᐅᔨᔭᕆᐊᖃᕐᓂᖅ ᐃᓄᖁᑎᖏᓐᓂᒃ.  

 

ᑭᖑᓂᐊᒍᑦ ᐱᔭᒃᓴᐃᑦ ᐊᒡᒋᖅᑐᑦ: 

 

ᑐᒃᓯᕋᖅᑐᒍᑦ ᐃᓱᒪᓕᐅᕈᑕᐅᖁᔨᓂᖅ ᑕᐃᒃᑯᓇᖓᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐃᓕᔭᐅᓂᐊᕐᒪᖔᑕ 

ᐃᓕᔭᐅᔾᔮᖏᒪᖔᑕᓗᓐᓃᑦ ᓇᐹᖅᑐᖃᖏᑦᑐᕐᒥᐅᑦ ᑐᒃᑐᖏᑦ ᑕᐃᔭᐅᓗᑎᒃ ᐅᓗᕆᐊᓇᖅᑐᒦᓕᕐᓂᕐᒥᒃ ᐊᑐᕐᓗᑎᒃ ᑲᓇᑕᒥ 

ᐆᒪᔪᐃᑦ ᐊᒥᔅᓲᖏᓗᐊᓕᕐᓂᖏᓐᓄᑦ ᒪᓕᒐᐃᑦ ᐊᒻᒪᓗ ᒪᓕᒃᑕᐅᓪᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ 

ᐃᓗᓕᖏᓂᑦᑐᑦ 5.2.34(f) ᐊᒻᒪᓗ 5.3.16−ᒥᒃ 5.3.23−ᒧᑦ ᑎᑭᓪᓗᒍ. 

 

ᒪᓕᒡᓗᒋᑦ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐊᕆᓂᐊᖅᑕᖏᑦ, ᒥᓂᔅᑕᐅᔪᖅ ᐊᑐᓕᖁᔭᓕᐅᕐᓂᐊᕐᒪᑦ ᑲᓇᑕᐅᑉ ᒥᓂᔅᑕᖓᓐᓄᑦ 

ᑲᑎᒪᔨᓄᑦ ᐃᓱᒪᒃᓴᖅᓯᐅᖅᑎᐅᕙᖕᓂᖏᓐᓄᑦ ᑲᑎᒪᔨᕋᓛᑦ ᖃᓄᐃᓕᖓᓕᕐᓂᖏᓐᓄᑦ ᐆᒪᔪᐃᑦ ᐊᒥᔅᓱᖏᓗᐊᓕᕐᓂᖏᓐᓂ 

ᑲᓇᑕᒥ ᖃᐅᔨᓴᖅᓯᒪᔭᖏᓐᓂᒃ ᑕᐃᔭᐅᖁᔭᐅᓂᖏᓐᓂᒃ, ᑐᑭᓯᓂᐊᕈᑕᐅᕙᒃᑐᓂᒡᓗ ᐆᒪᔪᓕᕆᔨᕐᔪᐊᒃᑯᑦ ᐊᖑᓇᓱᒃᑏᓪᓗ 

ᑲᑎᒪᔨᖏᓐᓂᒃ, ᑲᑐᔾᔨᖃᑎᒌᖏᓐᓂᒡᓗ ᐊᐅᓚᑦᑎᔨᐅᖃᑕᐅᓂᖏᓐᓄᑦ ᓄᓇᖁᑎᖏᓐᓂᒃ ᐊᑐᖅᑕᐅᓗᑎᒃ ᓄᓇᑖᕈᑎᓄᑦ 

ᐊᖏᕈᑎᖏᑦ (ᑕᐃᒃᑯᐊᓗ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ), ᐊᒻᒪᓗ ᒪᓕᒐᓕᐅᕈᑕᐅᔪᓄᑦ ᐊᒃᑐᖅᑕᐅᓯᒪᔪᓐᓇᕐᓂᖏᓐᓄᑦ 

ᐅᓂᒃᑳᓕᐅᕈᑕᐅᔭᕆᐊᓕᖕᓂᒃ. ᑭᖑᓪᓕᕐᒥ ᐃᓱᒪᓕᐅᕈᑕᐅᔪᑦ, ᓴᕿᑎᑕᐅᒍᑎᒃ ᐊᑐᕐᓗᑎᒃ ᐃᓗᓕᖏᓐᓂᒃ 

5.3.16−ᒥᑦᑐᓂᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ, ᐃᒃᐱᒋᔭᐅᑦᑎᐊᕆᐊᖃᕐᓂᐊᖅᑐᑦ ᒥᓂᔅᑕᐅᑉ 

ᐊᑐᓕᖁᔭᓕᐊᕆᓂᐊᖅᑕᖏᓐᓂᒃ ᒥᓂᔅᑕᐃᑦ ᑲᑎᒪᔨᕐᔪᐊᖏᓐᓄᑦ.  

 

ᐊᑐᖃᑕᕐᒪᑕ ᑲᓇᑕᒥ ᒪᓕᒐᓕᐅᕐᓂᐊᕌᖓᒥᒃ, 30−ᓂᒃ ᐅᓪᓗᓂᒃ ᐅᖃᐅᓯᒃᓴᖃᕐᕕᐅᑎᑦᑎᔪᓐᓇᖃᑦᑕᕐᓂᕐᒥᒃ, 

ᐱᕕᒃᓴᖃᖅᑎᑦᑎᓗᑎᒃ ᐅᖃᓕᒫᒐᖅᑎᒍᑦ ᓴᕿᑎᑕᐅᓚᐅᒑᖓᒥᒃ ᐃᓱᒪᓕᐅᕈᑕᐅᖁᔭᐅᔪᑦ ᒪᓕᒐᓕᐊᕆᔭᐅᕙᓪᓕᐊᓂᐊᖅᑐᑦ 

ᑲᓇᑕᒥ ᐅᖃᓕᒫᒐᖏᓐᓂᒃ ᑕᐃᔭᐅᔪᓂᒃ ᖃᓗᓈᑎᑐᑦ Canada Gazette−ᒥ, ᐃᓚᖓᓂ I-ᒥ. ᑭᖑᓪᓕᕐᒥ ᐊᑐᕆᐊᓕᑦ 

ᒥᓂᔅᑕᐃᑦ ᑲᑎᒪᔨᖏᑦ ᐃᓱᒪᓕᐅᕆᐊᖃᕐᓂᖏᑦ ᑭᖑᓪᓕᕆᔭᐅᓂᐊᖅᑐᑦ ᐃᓱᒪᓕᐅᕈᑕᐅᔪᓐᓇᕐᓂᖅ. ᑕᐃᒃᑯᐊ ᑲᑎᒪᔨᖏᑦ 

ᒥᓂᔅᑕᐃᑦ ᐃᓱᒪᓕᐅᕈᑎᒃ ᐃᓕᔭᐅᖁᔨᓂᖅ ᐆᒪᔪᓂᒃ ᒪᓕᒐᕐᓄᑦ, ᑕᒡᕘᓇ ᒪᓕᒐᖅᑎᒍᑦ ᒪᓕᒐᕈᖅᑎᑕᐅᓂᐊᓕᖅᐳᖅ 

ᑕᐃᔭᐅᔪᒥᒃ ᑎᑎᕋᕐᕕᐅᕙᖕᓂᖏᓐᓂ ᒪᓕᒐᓕᐊᖑᓂᖏᓐᓂᒃ 1-ᒥ. ᐃᓱᒪᓕᐅᕈᑕᐅᔪᑦ ᐊᒻᒪᓗ ᒪᓕᒐᓕᐊᖑᓂᖏᓐᓄᑦ 

ᐊᒃᑐᖅᑕᐅᓯᒪᔪᑦ ᐅᖃᐅᓯᒃᓴᓂᒍᓐᓇᕐᓂᖏᑦ ᓴᕿᑎᑕᐅᓂᐊᕐᒥᔪᑦ ᐅᖃᓕᒫᒐᓕᐊᖏᓐᓂ ᑕᐃᔭᐅᔪᓂᒃ ᑲᓇᑕᒥ 

ᒪᓕᒐᓕᕆᔪᓂᒃ ᑐᓴᒐᒃᓴᖏᓐᓂᒃ − Canada Gazette−ᑯᑦ, ᐃᓗᓕᖏᓐᓂ ᐊᕕᒃᑐᖅᓯᒪᓂᖏᓐᓂ II−ᒥ.  

 

 



 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ           ᐊᒃᑑᐱᕆ  2021 

 

 

 

 

ᓴᓇᔭᐅᓯᒪᔪᑦ ᑖᒃᑯᐊ ᐅᑯᓄᖓ: 

ᒐᕙᒪᒃᑯᑦ ᐆᒪᔪᓕᕆᔨᖏᓐᓄᑦ, ᐃᖃᓗᐃᑦ     

